
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ

ՄՐՑԱԿՑՈՒԹՅԱՆ ԵՎ ՍՊԱՌՈՂՆԵՐԻ ՇԱՀԵՐԻ ՊԱՇՏՊԱՆՈՒԹՅԱՆ

ՀԱՆՁՆԱԺՈՂՈՎ

Ո Ր Ո Շ ՈՒ Մ

2 դեկտե մբերի 2025 թվականի  թիվ 807 -Ա  

«ՅՈՒՆԻՔՍ » ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ

ՆԿԱՏՄԱՄԲ ՊԱՏԱՍԽԱՆԱՏՎՈՒԹՅԱՆ ՄԻՋՈՑ ԿԻՐԱՌԵԼՈՒ ՄԱՍԻՆ

Մրցակցության և սպառողների շահերի պաշտպանության հանձնաժողովը (այսուհետ 

նաև՝ Հանձնաժողով ) 202 5 թվականի դեկտ եմբերի  2-ի նիստում, քննարկելով «Յունիքս » 

սահմանափակ պատասխանատվությամբ ընկերության (այսուհետ նաև՝  Ընկերություն ) 

նկատմամբ  պատասխանատվության  միջոց  կիրառելու  մասին հարցը , 

Պ Ա Ր Զ Ե Ց

1. Վարույթի ընթացքի հակիրճ նկարագրությունը . 

Հանձնաժողովի  2025 թվականի  սեպտեմբերի  9-ի ««Յունիքս » սահմանափակ  

պատասխանատվությամբ  ընկերության  կողմից  սպառողների  շահերի  դեմ  ուղղված  

իրավախախտ ումների  վերաբերյալ  վարույթ հարուցելու  մասին » թիվ 615-Ա  որոշմամբ  

(այսուհետ  նաև՝ թիվ  615-Ա  որոշում ) հարուցվել  է թիվ ՀԳ -044 82 /25 վարույթը (այսուհետ  

նաև՝ Վարույթ )։ 

Միևնույն ժամանակ, Հանձնաժողովի գլխավոր քարտուղարի 2025 թվականի 

սեպտեմբերի 10 -ի թիվ 108 55  գրությամբ Ընկերությունը  տեղեկացվել է, որ Հանձնաժողովի 

սպառողների շահերի պաշտպանության վարչությունը (այսուհետ նաև՝ Պատասխանատու 

ստորաբաժանում ) Վարույթը եզրափակող վարչական ակտի նախագիծը նախատեսում է 

ներկայացնել Հանձնաժողովի քննարկմանը Ընկերության  դիրքորոշում ներկայացնելու 

ժամկետի ավարտից հետո մեկշաբաթյա ժամկետում:  

Ընկերությունը թիվ 615 -Ա որոշումը ստացել է 2025 թվականի սեպտեմբերի 12 -ին, իսկ 

2025 թվականի սեպտեմբերի 2 2-ի գրությամբ ներկայացրել  է Վարույթ ի առնչությամբ 

գրավոր  դիրքորոշում  (այսուհետ նաև՝ Դիրքորոշում ): 

2. Վարույթի  հարուցման  առիթի  և հիմքի  հակիրճ  նկարագրությունը . 

Պատասխանատու ստորաբաժանում ը 2025 թվականի սեպտեմբերի 8 -ի թիվ 10704  

զեկուցագրով  առաջարկել է Ընկերության կողմից սպառողների շահերը խախտող 

գործելակերպի հատկանիշների առկայությունը պարզելու նպատակով հարուցել վարույթ։  

Վարույթը հարուցվել է թիվ 615-Ա որոշման մեջ նշված Ապրանք ներից  յուրաքանչյուրի  

ներմուծման  և իրացման  առնչությամբ  Ընկերության  վարքագծ ում սպառողների շահերը 

խախտող գործելակերպի  հատկանիշների առերևույթ առկայության հիմքով։   

 

3. Ընկերության  դիրքորոշումը . 

Ընկերությունը  Դիրքրոշմամբ հայտնել է, որ  հիմնադրվել է 2022 թվականի օգոստոսի 

8-ին։ Ընկերությունը հանդիսանում է «Իգնայթ» ապրանքանիշի արտադրանքների 

պաշտոնական ներկայացուցիչը տարածաշրջանում, այդ թվում՝ Հայաստանի 

Հանրապետությունում։  

Ընկերությունն  իր զգալի ներդրումների միջոցով  նպաստել է հայկական շուկայում 

մրցակցային դաշտի ձևավորմանը և զարգացմանը, այնպես էլ սպառողներին որակյալ 

ծառայություններ մատուցելու ապահովմանը։ Ընկերությունը հետևողական քայլերով 

ընդլայնում  է տարածաշրջանում  իր ներկայությունը  և նպաստում  է շուկայում որակական 

միջավայրի ձևավորմանը։ Ընկերությունը, որպես տարածաշրջանային մատակարար, 

հիմնականում վաճառում է Հայաստանի Հանրապետությունից դուրս։ Հայաստանի 

Հանրապետությունում  Ընկերության  ներմուծած ապրանքները բացառապես վաճառել է 

միայն « Իգնայթ » սահմանափակ պատասխանատվությամբ  ընկերությանը  (այսուհետ նաև՝  

«Իգնայթ» ը նկերություն ), իսկ վերջինս էլ արդեն իսկ մատակարարել է շուկայի 

տնտեսվարող  սուբյեկտ ներին։  

Հանձնաժողովն  իրականացրել  է դիտանցումներ,  որոնց  հիման  վրա  կազմվել  են 

«Դիտանցման արդյունքների վերաբերյալ» թիվ 255, թիվ 253, թիվ  252, թիվ 248, թիվ 

249, թիվ 250 և  թիվ 272 արձանագրությունները  (այսուհետ նաև՝ Արձանագրություններ )։ 

Արձանագրություններով ամրագրված ենթադրյալ թերությունների վերաբերյալ  

Ընկերությունը  հայտն ել է  հետևյալը ․ 

Հայերեն  մակնշման  թերի  լինելը ․ 

Արձանագրություններով բացահայտված թերությունների  մասին հարկ է նշել, որ 

«Ծխախոտային  արտադրատեսակների  փոխարինիչների  անվտանգության » 

տեխնիկական կանոնակարգով  (այսուհետ նաև՝ Կանոնակարգ ) սահմանված  

պայմաններից  որոշին  չի բավարարել  Ընկերության  կողմից ներմուծված ապրանքները։ 

Հարկ է նշել, որ դրա մասին տեղեկաց վել է «Իգնայթ » ընկերությունից, որի ներկայացուցիչը 

մասնակցել է Հանձնաժողովի կազմակերպած աշխատանքային քննարկմանը։ Տվյալ 

քննարկման շրջանակներում « Իգնայթ » ընկերության ներկայացուցիչը հայերեն թերի 

մակնշումների վերաբերյալ նշել է, որ Հանձնաժողովի կողմից ողջամիտ ժամկետ 

տրամադրելու դեպքում բացահայտված այդ խնդիրները կլուծվեն, քանի որ այդ 

ապրանքներն  արդեն իսկ մատակարարված են տնտեսվարող  սուբյեկտ ներին և 

բավական աչափ ներդրում է անհրաժեշտ կատարել վաճառվա ծ ապրանքների վրա 

թերություններն ուղղելու համար։  

Այդ քննարկումից հետո Ընկերությունը, համագործակցելով « Իգնայթ » ընկերության 

հետ, ձեռնամուխ է եղել ներմուծված ապրանքների Կանոնակարգով  սահմանված  

պահանջներին  համապատասխանեցման  գործընթացին։   

«Իգնայթ » ընկերության ներկայացուցիչը Հանձնաժողովի աշխատակազմի 

համապատասխան աշխատակիցների հետ աշխատանքային քննարկումների արդյունքում 

հայերեն մակնշման տեքստը համաձայնեցրել է և համաձայնեցված այդ տեքստը 

տրամադրվել է  Ընկերությանը,  որն այսուհետ  զետեղված է  Ընկերության  կողմից 

ներմուծված արտադրանքի տուփերի վ րա։  

Հեղուկի  ծավալը  գերազանցում  է 2 մլ  և նիկոտինի  պարունակությունը  20  մգ․ 

2022 թվականին փետրվարի 10 -ին ՀՀ կառավարությունը թիվ 155 -Ն որոշմամբ 

հաստատեց Կանոնակարգը։ Կանոնակարգն ուժի մեջ մտնելուց հետո Ընկերությունը 7 

ամիս և ավելի ժամկետով չէր ներմուծում այն բոլոր ապրանքները, որոնցում հեղուկի 

ծավալը գերազանցում էր 2 մլ ․ և նիկոտինի պարունակությունը 20 մգ ․։ Սակայն  շուկայի  

ուսումնասիրությունը ցույց տևեց,  որ շուկայում այլ ներմուծող ընկերությունները 

շարունակում են ներմուծել Հայաստանի Հանրապետություն, իսկ տվյալ  բնագավառում  

պետական  համապատասխան  վերահսկողությունը  բացակայում  է։ Շուրջ 7 ամիս 

հայկական շուկայում տվյալ ապրան քները չներմուծելու արդյունքում Ընկերությունը կրեց 

մեծ վնասներ, իսկ շուկայում առկա բացը սկսեցին զբաղե ցնել մրցակից ընկերությունները։ 

Ընկերությունը, տեսնելով շուկայում տիրող իրավիճակը, սկսեց ներմուծել այն 

ապրանքները, որոնց հեղուկի ծավալը գերազանցում է 2 մլ ․, իսկ նիկոտինի 

պարունակությունը 20  մգ․։ 

Մի կողմից պետական մարմինը սահմանափակում է այդպիսի ապրանքների 

ներմուծումը, մյուս կողմից համապատասխան մաքասատուրքերի և պարտադիր այլ 

վճարների վճարման  դեպքում թույլատրում է այդպիսի ապրանքների ներմուծումը 

Հայաստանի Հանրապետություն։ Շուկայի կանխատեսելիության տեսանկյունից ակներև է, 

եթե պետական մարմինը թույլատրում է այդպիսի ապրանքները իրենց պատկանելիքներով 

և ուղեկցող փաստաթղթերով ներմուծել Հայաստանի Հանրապե տություն, ապա 

Ընկերությ ան մոտ ձևավորվում է օրինական սպասում, որ նման բնութագրիչներով 

ապրանքների ներմուծումը  առնվազն արգելված չէ։  

Ելնելով վերոգրյալից՝ Ընկերությունը կարևորում  է Հանձնաժողովի արդյունավետ 

գործունեությանը աջակցելը, քանի որ մինչ օրս որևէ պետական մարմին  չէր մտահոգվում 

սույն ոլորտով և, պատրաստակամ է համագործակցել՝ հանուն շուկայի զարգացման, 

որակի անվտանգության բարձրացման համար։  

 

4. Հանձնաժողովի  կողմից  պահանջված  և ստացված  փաստաթղթերը  և այլ  

տեղեկատվությունը . 

1. Հանձնաժողովի  նախագահին  ժամանակավոր  փոխարինողի  2025 թվականի  

օգոստոսի  12-ի «Դիտանցում  իրականացնելու  մասին » թիվ 255 -Ա  հրամանի  հիման  վրա  

2025 թվականի  օգոստոսի  13-ին «Սմոք  Հաուս » սահմանափակ  պատասխանատվությամբ  

ընկերությանը  պատկանող  ք. Երևան , Աբովյան  35 հասցեում  գործող  «Smoke House» 

առևտրի  օբյեկտում  իրականացվել  է դիտանցում , որի  արդյունքում  2025 թվականի  

օգոստոսի  13-ին կազմվել  է «Դիտանցման  արդյունքների  վերաբերյալ » թիվ 255 

արձանագրությունը  (այսուհետ  նաև՝ թիվ  255 արձանագրություն )։  

Թիվ 255 արձանագրության և դրան կից լուսանկարների համաձայն՝ «Smoke House» 

առևտրի օբյեկտում, ի թիվս այլնի, վաճառքում առկա են Ընկերության կողմից ներմուծված 

հետևյալ ապրանքները . 

1) «IGNITE V 80 2% նիկոտին , 11 մլ․» նիկոտին  մատակարարող  համակարգը , որի  

հայերեն  մակնշումը  թերի է. 

2) «IGNITE V 50 2 % նիկոտին , 8 մլ․» նիկոտին  մատակարարող  համակարգը , որի  

հայերեն  մակնշումը  թերի է. 

3)  «IGNITE V 150 2 % նիկոտին , 14 մլ․» նիկոտին  մատակարարող  համակարգը , որի  

հայերեն  մակնշումը  թերի է. 

4) «IGNITE 30 ML» նիկոտին  մատակարարող  համակարգը , որի  հայերեն  մակնշումը  

թերի է։ 

2. Հանձնաժողովի  նախագահին  ժամանակավոր  փոխարինողի  2025 թվականի  

օգոստոսի  12-ի «Դիտանցում  իրականացնելու  մասին » թիվ 253 -Ա  հրամանի  հիման  վրա  

2025 թվականի  օգոստոսի  15-ին անհատ  ձեռնարկատեր  Արսեն  Թովմասյանին  

պատկանող  ք. Երևան , Մաշտոցի  20/4 հասցեում  գործող  «City Vape» առևտրի  օբյեկտում  

իրականացվել  է դիտանցում , որի  արդյունքում  2025 թվականի  օգոստոսի  15-ին կազմվել  է 

«Դիտանցման  արդյունքների  վերաբերյալ » թիվ 253 արձանագրությունը  (այսուհետ  նաև՝ 

թիվ  253 արձանագրություն )։ 

 Թիվ 253 արձանագրության և դրան կից լուսանկարների համաձայն՝ «City Vape» 

առևտրի օբյեկտում, ի թիվս այլնի, վաճառքում առկա են Ընկերության կողմից ներմուծված 

հետևյալ ապրանքները.  

1) «IGNITE V 80 2% նիկոտին , 11 մլ․» նիկոտին  մատակարարող  համակարգը , որի  

հայերեն  մակնշումը  թերի է.  

2) «IGNITE V 50 2 % նիկոտին , 8 մլ․» նիկոտին  մատակարարող  համակարգը , որի  

հայերեն  մակնշումը  թերի է. 

«IGNITE V 150 2 % նիկոտին, 14 մլ ․» նիկոտին մատակարարող համակարգը, որի 

հայերեն մակնշումը թերի է։  

3.  Հանձնաժողովի  նախագահին  ժամանակավոր  փոխարինողի  2025 թվականի  

օգոստոսի  12-ի «Դիտանցում  իրականացնելու  մասին » թիվ 252-Ա  հրամանի  հիման  վրա  

2025 թվականի  օգոստոսի  14-ին «Տոբակոնիստ » սահմանափակ  

պատասխանատվությամբ  ընկերությանը  պատկանող  ք. Երևան , Թումանյան  27 հասցեում  

գործող  «Ֆումո » առևտրի  օբյեկտում  իրականացվել  է դիտանցում , որի  արդյունքում  2025 

թվականի  օգոստոսի  14-ին կազմվել  է «Դիտանցման  արդյունքների  վերաբերյալ » թիվ 252 

արձանագրությունը  (այսուհետ  նաև՝ թիվ  252 արձանագրություն )։ 

Թիվ 252 արձանագրության և դրան կից լուսանկարների համաձայն՝ «Ֆումո» 

առևտրի օբյեկտում, ի թիվս այլնի, վաճառքում առկա են Ընկերության կողմից ներմուծված 

հետևյալ ապրանքները.  

1) «IGNITE V 150 2 % նիկոտին , 14 մլ․» նիկոտին  մատակարարող  համակարգը , որի  

հայերեն  մակնշումը  թերի է. 

2) «IGNITE V 250 2% nicotine» , որի  հայերեն  մակնշումը  թերի է. 

3)  «IGNITE V 50 2 % նիկոտին , 8 մլ․» նիկոտին  մատակարարող  համակարգը , որի  

հայերեն  մակնշումը  թերի է։ 

4.  Հանձնաժողովի  նախագահին  ժամանակավոր  փոխարինողի  2025 թվականի  

օգոստոսի  12-ի «Դիտանցում  իրականացնելու  մասին » թիվ 248 -Ա  հրամանի  հիման  վրա  

2025 թվականի  օգոստոսի  14-ին «Սմոքինգ » սահմանափակ  պատասխանատվությամբ  

ընկերությանը  պատկանող  ք. Երևան , Հյուսիսային  պողոտա  5 հասցեում  գործող  

«Smoking» առևտրի  օբյեկտում  իրականացվել  է դիտանցում , որի  արդյունքում  2025 

թվականի  օգոստոսի  14-ին կազմվել  է «Դիտանցման  արդյունքների  վերաբերյալ » թիվ 248 

արձանագրությունը  (այսուհետ  նաև՝ թիվ  248 արձանագրություն )։ 

Թիվ 248 արձանագրության և դրան կից լուսանկարների համաձայն՝ առևտրի 

օբյեկտում, ի թիվս այլնի, վաճառքում առկա են Ընկերության կողմից ներմուծված հետևյալ 

ապրանքները.  

1) «IGNITE V 80 2% նիկոտին , 11 մլ» նիկոտին  մատակարարող  համակարգը , որի  

հայերեն  մակնշումը  թերի է.  

2) «IGNITE V 150 2 % նիկոտին , 14 մլ» նիկոտին  մատակարարող  համակարգը , որի  

հայերեն  մակնշումը  թերի է։ 

5.  Հանձնաժողովի  նախագահին  ժամանակավոր  փոխարինողի  2025 թվականի  

օգոստոսի  12-ի «Դիտանցում  իրականացնելու  մասին » թիվ 249 -Ա  հրամանի  հիման  վրա  

2025 թվականի  օգոստոսի  16-ին «Վեյփսթոռ .էյէմ» սահմանափակ  

պատասխանատվությամբ  ընկերությանը  պատկանող  ք. Երևան , Ղազար  Փարպեցի  փող ., 

շ. 4 հասցեում  գործող  «Vapestore.am» առևտրի  օբյեկտում  իրականացվել  է դիտանցում , որի  

արդյունքում  2025 թվականի  օգոստոսի  16-ին կազմվել  է «Դիտանցման  արդյունքների  

վերաբերյալ » թիվ 249 արձանագրությունը  (այսուհետ  նաև՝ թիվ  249 արձանագրություն )։ 

Թիվ 249 արձանագրության համաձայն` առևտրի օբյեկտում, ի թիվս այլնի, 

վաճառքում առկա են Ընկերության կողմից ներմուծված հետևյալ ապրանքները.  

1) «IGNITE V 250 2% nicotine» նիկոտին  մատակարարող  համակարգը , որի  հայերեն  

մակնշումը  թերի է. 

2) «IGNITE 2 500 7,5 ML, 2% nicotine» նիկոտին  մատակարարող  համակարգը , որի  

հայերեն  մակնշումը  թերի է.  

3)  «IGNITE V 50 2 % նիկոտին , 8 մլ» նիկոտին  մատակարարող  համակարգը , որի  

հայերեն  մակնշումը  թերի է. 

4) «IGNITE 35 MG 30 ML» նիկոտին  մատակարարող  համակարգի  լիցքավորման  

համար  նախատեսված  հեղուկ։  

6.  Հանձնաժողովի  նախագահին  ժամանակավոր  փոխարինողի  2025 թվականի  

օգոստոսի  12-ի «Դիտանցում  իրականացնելու  մասին » թիվ 250 -Ա  հրամանի  հիման  վրա  

2025 թվականի  օգոստոսի  18-ին «Վեյփ  2» սահմանափակ  պատասխանատվությամբ  

ընկերությանը  պատկանող  ք. Երևան , Թումանյան  27 շենք  հասցեում  գործող  «Yerevan 

Vape» առևտրի  օբյեկտում  իրականացվել  է դիտանցում , որի  արդյունքում  2025 թվականի  

օգոստոսի  18-ին կազմվել  է «Դիտանցման  արդյունքների  վերաբերյալ » թիվ 250 

արձանագրությունը  (այսուհետ  նաև՝ թիվ  250 արձանագրություն )։ 

Թիվ 250 արձանագրության և դրան կից լուսանկարների համաձայն՝ առևտրի 

օբյեկտում, ի թիվս այլնի, վաճառքում առկա են Ընկերության կողմից ներմուծված հետևյալ 

ապրանքները.  

1) «IGNITE V 150 2 % նիկոտին , 14 մլ» նիկոտին  մատակարարող  համակարգը , որի  

հայերեն  մակնշումը  թերի է. 

2) «IGNITE V 80 2% նիկոտին , 11 մլ» նիկոտին  մատակարարող  համակարգը , որի  

հայերեն  մակնշումը  թերի է.  

3)  «IGNITE 35 MG 30 ML» նիկոտին  մատակարարող  համակարգի  լիցքավորման  

համար  նախատեսված  հեղուկ։  

7. Հանձնաժողովի  նախագահի  2025 թվականի  օգոստոսի  26 -ի «Դիտանցում  

իրականացնելու  մասին » թիվ 272-Ա  հրամանի  հիման  վրա  2025 թվականի  օգոստոսի  28 -ին 

«Իգնայթ » սահմանափակ  պատասխանատվությամբ  ընկերությանը  պատկանող  ք. Երևան , 

Ամիրյան  փ. 1 հասցեում  գործող  «IGNITE» առևտրի  օբյեկտում  իրականացվել  է դիտանցում , 

որի  արդյունքում  2025 թվականի  օգոստոսի  28 -ին կազմվել  է «Դիտանցման  արդյունքների  

վերաբերյալ » թիվ 272 արձանագրությունը  (այսուհետ  նաև՝ թիվ  272 արձանագրություն )։  

Թիվ 272 արձանագրության և դրան կից լուսանկարների համաձայն՝ առևտրի 

օբյեկտում, ի թիվս այլնի, վաճառքում առկա են Ընկերության կողմից ներմուծված հետևյալ 

ապրանքները.  

1) «IGNITE V 50 2 % նիկոտին , 8 մլ» նիկոտին  մատակարարող  համակարգը , որի  

հայերեն  մակնշումը  թերի է. 

2) «IGNITE V 150 2 % նիկոտին , 14 մլ» նիկոտին  մատակարարող  համակարգը , որի  

հայերեն  մակնշումը  թերի է. 

3)  «IGNITE V 250 2% nicotine» նիկոտին  մատակարարող  համակարգը , որի  հայերեն  

մակնշումը  թերի է. 

4) «IGNITE 35 MG 30 ML» նիկոտին  մատակարարող  համակարգի  լիցքավորման  

համար  նախատեսված  հեղուկ։  

8.  Հանձնաժողովի  նախագահի  2025 թվականի  հոկտեմբերի  28 -ի թիվ 12884 

գրությամբ  Ընկերությունից  պահանջվել  է ներկայացնել  հետևյալ  տեղեկատվությունը . 

1) Ընկերության  կողմից  2025 թվականի  հունվարի  1-ից մինչև  2025 թվականի  

հոկտեմբերի  23-ն ընկած  ժամանակահատվածում  ծխախոտային  արտադրատեսակների  

փոխարինիչների  շրջանառության  ծավալի  վերաբերյալ՝  համաձայն  կից  ներկայացվող  

ձևանմուշի. 

2) Ընկերության  2024 թվականի  հունվարի  1-ից մինչև 2025 թվականի  օգոստոսի  1-ն 

ընկած  ժամանակահատվածում  նիկոտին  մատակարարող  համակարգերի  և դրանց  

լիցքավորման  համար  նախատեսված  հեղուկների  իրացումից  ստացված  հասույթի չափը՝  

առանձնացված  ըստ  ամիսների . 

3)  Թիվ  615-Ա  որոշման  մեջ նշված  ապրանքների՝  արտադրողի  կողմից  

տրամադրված  համապատասխանության  հավաստագրերի  (անվտանգության  

թերթիկների ) պատճենները . 

4) 2022 թվականի  հունվարի  1-ից մինչև 2025 թվականի  հոկտեմբերի  23-ն ընկած  

ժամանակահատվածում  Ընկերության  կողմից  ներմուծված  նիկոտին  մատակարարող  

համակարգերի  լիցքավորման  համար  նախատեսված  հեղուկների  համար  ձեռք  բերված  

դրոշմապիտակների  (դատա  մատրիքս  համակարգ ) քանակը ՝ կցելով  հիմնավորող  

ապացույցները։  

Ընկերությունը 2025 թվականի նոյեմբերի 6 -ին ներկայացրել է հետևյալ 

տեղեկատվությունը ․ 

 

 

 

Հ/Հ  

Մնացորդը 2024 

թվականի հունվարի 1 -ի 

դրությամբ  

202 4  թվականի ն Հայաստանի Հանրապետությունում 

ապրանքների իրացման ծավալները՝ ըստ ամիսների  

Մնացորդը 2025 

թվականի օգոստոսի 

1-ի դրությամբ  

 

Բնեղեն  

 

Արժեքային  

2024 

թվականի 

ամիսներ  

 

Բնեղեն  

 

Արժեքային  

 

Բնեղեն  

 

Արժեքային  

1  

 

 

 

 

 

* 

 

 

 

 

 

 

 

* 

հունվար  * *   

 

 

 

 

 

* 

 

 

 

 

 

 

* 

2 փետրվար  5 400  12 884 167  

3 մարտ  * *  

4 ապրիլ  15 000  24 913 900  

5 մայիս  300  425 000  

6 հունիս  * * 

7 հուլիս  13 450  14 930 833  

8  օգոստոս  5 600  10 071 667  

9 սեպտեմբեր  * * 

10 հոկտեմբեր  4 200  3 433 347  

11 նոյեմբեր  3 200  3 673 394  

12 դեկտեմբեր  7 200  15 408 000  

 

 

 

Հ/Հ  

Մնացորդը 2025 

թվականի հունվարի 1 -ի 

դրությամբ  

2025 թվականի հունվարի 1 -ից մինչև 2025 թվականի 

հոկտեմբերի 23 -ն ընկած ժամանակահատվածում 

Հայաստանի Հանրապետությունում ապրանքների 

իրացման ծավալները՝ ըստ ամիսների  

Մնացորդը 2025 

թվականի 

հոկտեմբերի 23 -ի 

դրությամբ  

Բնեղեն  Արժեքային  2025 

թվականի 

ամիսներ  

Բնեղեն  Արժեքային  Բնեղեն  Արժեքային  

1  

 

 

 

* 

 

 

 

 

 

* 

 

հունվար  54 600  127 266 000   

 

 

 

* 

 

 

 

 

 

 

 

 

 

* 

 

2 փետրվար  12 000  45  360 000  

3 մարտ  4 608  19 509 504  

4 ապրիլ    

5 մայիս    

6  հունիս    

7 հուլիս    

8  օգոստոս    

9  սեպտեմբեր    

10 հոկտեմբեր    

 

Միաժամանակ, Ընկերությունը գրությանը կից ներկայացրել է թիվ 615 -Ա որոշման 

մեջ նշված ապրանքների համապատասխանության հավաստագրերի և Ընկերության 

կողմից ներմուծված նիկոտին մատակարարող համակարգերի լիցքավորման համար 

նախատեսված հեղուկների համար ձեռք բերված դրոշմապիտակների (դատա մատրիքս 

համակարգ) քանակը ՝ կցելով հիմնավորող ապացույցներ  

5.  Հանձնաժողովի  նախագահին  ժամանակավոր  փոխարինողի  2025 թվականի  

սեպտեմբերի  10-ի թիվ 10885 գրությամբ  Հանձնաժողովը  դիմել  է ՊԵԿ -ին՝ խնդրելով , ի 

թիվս այլնի , տրամադրել  Ընկերության  2024 թվականի  տարեկան  հասույթի չափի , ինչպես  

նաև 2024 թվականի  հունվարի  1-ից մինչև  2025 թվականի  սեպտեմբերի  1-ը ներառյալ  

ընկած  ժամանակահատվածում  հաշվարկային  փաստաթղթերի  և ՀԴՄ  կտրոնների  

միջոցով  իրականացված  բոլոր  գործարքների  վերաբերյալ  տեղեկատվություն։  

ՊԵԿ -ը 2025 թվականի  սեպտեմբերի  19-ին տրամադրել  է հայցված  

տեղեկատվությունը , որի  համաձայն՝  Ընկերության  2024 թվականի  տարեկան  հասույթի 

չափը  կազմում  է 85  740 292  ՀՀ  դրամ , 2024 թվականի  նիկոտին  մատակարարող  

համակարգերի  իրացումից  ստացված  հասույթի չափը  կազմում  է 85 740 292  ՀՀ  դրամ , իսկ  

2024 թվականին  նիկոտին  մատակարարող  համակարգերի  լիցքավորման  համար  

նախատեսված  հեղուկի  իրացում  չի ունեցել ։ 

 

5. Գործի  բազմակողմանի , լրիվ  և օբյեկտիվ  քննարկման  արդյունքում  

Հանձնաժողովը  հաստատված  է համարում  հետևյալ  փաստական  հանգամանքները . 

1. Ընկերության  կողմից  ներմուծված  «IGNITE V 50 2 % նիկոտին , 8 մլ», «IGNITE V 80 

2% նիկոտին , 11 մլ», «IGNITE V 150 2 % նիկոտին , 14 մլ» նիկոտին  մատակարարող  

համակարգերն  իրացվել  են թերի հայերեն  մակնշմամբ  և դրանց  պարկուճում (քարթրիջում) 

2 մլ-ը գերազանցող  հեղուկի  ծավալով , իսկ  «IGNITE V 250 2% nicotine» նիկոտին  

մատակարարող  համակարգը  թերի հայերեն  մակնշմամբ։  

2. Ընկերության  կողմից  ներմուծված  «IGNITE 35 MG 30 ML» նիկոտին  մատակարարող  

համակարգի  լիցքավորման  համար  նախատեսված  հեղուկն  իրացվել  է 10 մլ-ը գերազանցող  

ծավալով  և 20 մգ-ը գերազանցող  նիկոտինի  պարունակությամբ։  

3.  Դիտանց ումներով  Ընկերության  կողմից  նիկոտին  մատակարարող  համակարգերի  

և դրանց  լիցքավորման  համար  նախատեսված  հեղուկի իրացման  առաջին  փաստն  

արձանագրվել  է համապատասխանաբար  2025 թվականի  օգոստոսի  13-ին և օգոստոսի  

16-ին։ 

4.  Ընկերությունը  հայտնել  է, որ 2025 թվականի  հոկտեմբերի  23-ի դրությամբ  

նիկոտին  մատակարարող  համակարգերի  և դրանց  լիցքավորման  համար  նախատեսված  

հեղուկի  մնացորդ  չունի։ 

5.  Ընկերության  2024 թվականի  հասույթի չափը  կազմում  է 85  740 292 ՀՀ  դրամ ։ 

6.  Ընկերության  2024 թվականի  նիկոտին  մատակարարող  համակարգերի  

իրացումից  ստացված  հասույթի չափը  կազմում  է 85 740 292 ՀՀ  դրամ ։ 

 

6. Վարույթի  փաստական  հանգամանքների  և վերաբերելի  իրավական  նորմերի  

ուսումնասիրության  և վերլուծության  արդյունքում  Հանձնաժողովը  եզրահանգում  է 

հետևյալին . 

1) Ընկերության  կողմից իրավախախտում ներ  կատարված լինելու հարցի 

կապակցությամբ.  

Վարույթը հարուցվ ել է Ապրանքներից  յուրաքանչյուրի  ներմուծման  և իրացման  

առնչությամբ  Ընկերության  վարքագծ ում սպառողների շահերը խախտող գործելակերպի  

հատկանիշների առերևույթ առկայության հիմքով։   

Ընկերությունը  Դիրքրոշմամբ հայտնել է, որ  հիմնադրվել է 2022 թվականի օգոստոսի 

8-ին։ Ընկերությունը հանդիսանում է «Իգնայթ» ապրանքանիշի արտադրանքների 

պաշտոնական ներկայացուցիչը տարածաշրջանում, այդ թվում՝ Հայաստանի 

Հանրապետությունում։  

Ընկերությունն իր զգալի ներդրումների միջոցով  նպաստել է հայկական շուկայում 

մրցակցային դաշտի ձևավորմանը և զարգացմանը, այնպես էլ սպառողներին որակյալ 

ծառայություններ մատուցելու ապահովմանը։ Ընկերությունը հետևողական քայլերով 

ընդլայնում  է տարածաշրջանում  իր ներկայությունը  և նպաստում  է շուկայում որակական 

միջավայրի ձևավորմանը։ Ընկերությունը, որպես տարածաշրջանային մատակարար, 

հիմնականում վաճառում է Հայաստանի Հանրապետությունից դուրս։ Հայաստանի 

Հանրապետությունում Ընկերության ներմուծած ապրանքները բացառապես վաճառել է 

միայն «Իգնայթ» ընկերությանը, իսկ վերջ ինս էլ արդեն իսկ մատակարարել է շուկայի 

տնտեսվարող  սուբյեկտ ներին։  

Հանձնաժողովն  իրականացրել  է դիտանցումներ,  որոնց  հիման  վրա  կազմվել  են 

Արձանագրությունները։ Արձանագրություններով ամրագրված ենթադրյալ 

թերությունների վերաբերյալ  Ընկերությունը  հայտն ել է  հետևյալը․ 

Հայերեն  մակնշման  թերի  լինելը․ 

Արձանագրություններով բացահայտված թերությունների մասին հարկ է նշել, որ 

Կանոնակարգով  սահմանված  պայմաններից  որոշին  չի բավարարել  Ընկերության  կողմից 

ներմուծված ապրանքները։ Հարկ է նշել, որ դրա մասին տեղեկաց վել է «Իգնայթ» 

ընկերությունից, որի ներկայացուցիչը մասնակցել է Հանձնաժողովի կազմակերպած 

աշխատանքային քննարկմանը։ Տվյալ քննարկման շրջանակներում «Իգնայթ» 

ընկերության ներկայացուցիչը հայերեն թերի մակնշումների վերաբերյալ նշել է, որ 

Հանձնաժողովի կողմից ողջամիտ ժամկետ տրամադրելու դեպքում բացահայտված այդ 

խնդիրները կլուծվեն, քանի որ այդ ապրանքներն արդեն իսկ մատակարարված են 

տնտեսվարող  սուբյեկտ ներին և բավականաչափ ներդրում է անհրաժեշտ կատարել 

վաճառված ապրանք ների վրա թերություններն ուղղելու համար։  

Այդ քննարկումից հետո Ընկերությունը, համագործակցելով «Իգնայթ» ընկերության 

հետ, ձեռնամուխ է եղել ներմուծված ապրանքների Կանոնակարգով  սահմանված  

պահանջներին  համապատասխանեցման  գործընթացին։   

«Իգնայթ» ընկերության ներկայացուցիչը Հանձնաժողովի աշխատակազմի 

համապատասխան աշխատակիցների հետ աշխատանքային քննարկումների արդյունքում 

հայերեն մակնշման տեքստը համաձայնեցրել է և համաձայնեցված այդ տեքստը 

տրամադրվել է  Ընկերությանը,  որն այսուհետ  զետեղված է  Ընկերության  կողմից 

ներմուծված արտադրանքի տուփերի վրա։  

Հեղուկի  ծավալը  գերազանցում  է 2 մլ և նիկոտինի  պարունակությունը  20  մգ․ 

2022 թվականին փետրվարի 10 -ին ՀՀ կառավարությունը թիվ 155 -Ն որոշմամբ 

հաստատեց Կանոնակարգը։ Կանոնակարգն ուժի մեջ մտնելուց հետո Ընկերությունը 7 

ամիս և ավելի ժամկետով չէր ներմուծում այն բոլոր ապրանքները, որոնցում հեղուկի 

ծավալը գերազանցում էր 2 մլ ․ և նիկոտինի պարունակությունը 20 մգ ․։ Սակայն  շուկայի  

ուսումնասիրությունը ցույց տևեց,  որ շուկայում այլ ներմուծող ընկերությունները 

շարունակում են ներմուծել Հայաստանի Հանրապետություն, իսկ տվյալ  բնագավառում  

պետական  համապատասխան  վերահսկողությունը  բացակայում  է։ Շուրջ 7 ամիս 

հայկական շուկայում տվյալ ապրան քները չներմուծելու արդյունքում Ընկերությունը կրեց 

մեծ վնասներ, իսկ շուկայում առկա բացը սկսեցին զբաղե ցնել մրցակից ընկերությունները։ 

Ընկերությունը, տեսնելով շուկայում տիրող իրավիճակը, սկսեց ներմուծել այն 

ապրանքները, որոնց հեղուկի ծավալը գերազանցում է 2 մլ ․, իսկ նիկոտինի 

պարունակությունը 20  մգ․։ 

Մի կողմից պետական մարմինը սահմանափակում է այդպիսի ապրանքների 

ներմուծումը, մյուս կողմից համապատասխան մաքասատուրքերի և պարտադիր այլ 

վճարների վճարման դեպքում թույլատրում է այդպիսի ապրանքների ներմուծումը 

Հայաստանի Հանրապետություն։ Շուկայի կանխատեսելիության տես անկյունից ակներև է, 

եթե պետական մարմինը թույլատրում է այդպիսի ապրանքները իրենց պատկանելիքներով 

և ուղեկցող փաստաթղթերով ներմուծել Հայաստանի Հանրապետություն, ապա 

Ընկերության մոտ ձևավորվում է օրինական սպասում, որ նման բնութագրիչներով 

ապրանքների ներմուծումը առ նվազն արգելված չէ։  

Ելնելով վերոգրյալից՝ Ընկերությունը կարևորում է Հանձնաժողովի արդյունավետ 

գործունեությանը աջակցելը, քանի որ մինչ օրս որևէ պետական մարմին չէր մտահոգվում 

սույն ոլորտով և, պատրաստակամ է համագործակցել՝ հանուն շուկայի զարգացման, 

որակի անվտանգության բարձրացման համ ար։  

Հաշվի առնելով վերոգրյալը՝ Հանձնաժողովը, նախևառաջ, հարկ է համարում 

անդրադառնալ հետևյալ հարցադրումների պարզաբանմանը.  

1. Ինչպե՞ս է դրսևորվում սպառողների շահերը խախտող գործելակերպի 

օբյեկտիվ կողմը։  

2. Ինչպե՞ս է դրսևորվում անարդար առևտրային գործելակերպի օբյեկտիվ կողմը։  

3.  Ի՞նչ կարգավորումներ են օրենսդրությամբ նախատեսված Հայսատանի 

Հանրապետությունում իրացվող ծխախոտային արտադրատեսակների և դրանց 

փոխարինիչների համար։  

4.  Սպառողների շահերի դեմ ուղղված  իրավախախտման  վերաբերյալ  վարույթում  

ո՞վ  է կրում  վարույթով  պատասխանողի  համար  բարենպաստ  փաստական  

հանգամանքների  ապացուցման  պարտականությունը։  

5.  Արդյո՞ք  Հանձնաժողովը  պարտավոր  է անդրադառնալ  տնտեսավարող  

սուբյեկտի  բոլոր  փաստարկներին։  

Առաջին հարցադրման կապակցությամբ . 

«Տնտեսական մրցակցության և սպառողների շահերի պաշտպանության մասին» 

օրենքի (այսուհետ նաև՝ Օրենք ) 26 .1-րդ  հոդվածի  1-ին մասի  համաձայն՝  սպառողների  

շահերը  խախտող  գործելակերպ  են համարվում  տնտեսավարող  սուբյեկտի  ցանկացած  

վարքագիծ , գործողություն  կամ  անգործություն, որոնք  ազդում  են կամ  կարող  են ազդել  

անորոշ  շրջանակով  սպառողների  կամ  սպառողների  խմբի  շահերի  վրա  և հակասում  են 

սույն օրենքին , այլ  օրենքների , այլ  նորմատիվ  իրավական  ակտերի  կամ  գործարար  

շրջանառության  սովորույթներին  կամ  խախտում են սպառողների  նկատմամբ  

բարեխղճության , ազնվության , արդարության , ճշմարտության  կամ  անաչառության  

սկզբունքները : 

Օրենքի  26 .1-րդ  հոդվածի  2-րդ  մասի  համաձայն՝  սպառողների  շահերը  խախտող  

գործելակերպն  արգելվում  է: 

Օրենքի  26 .1-րդ  հոդվածի  3-րդ  մասի  համաձայն՝  սպառողների  շահերը  խախտող  

գործելակերպ  են համարվում  սույն հոդվածի  1-ին մասի  հատկանիշներին  

համապատասխանող  ցանկացած  վարքագիծ , գործողություն  կամ  անգործություն, այդ  

թվում՝ 

1) «Սպառողների  իրավունքների  պաշտպանության  մասին » օրենքով  նախատեսված  

անարդար  առևտրային  գործելակերպը . 

2) օրենքին  հակասող , այդ  թվում  ̀ անբարեխիղճ  կամ  հակաօրինական  կամ  

հավաստիության  կամ  պատշաճության  խախտմամբ  իրականացվող  գովազդը . 

3)  սպառողների  հետ  կնքվող  միանալու  պայմանագրերին  կամ  պայմանագրի  

ընդհանուր  պայմաններին  ներկայացվող  պահանջների  խախտումը . 

4) ապրանքի  որակին , քանակին  և այլ բնութագրերին  ներկայացվող  պահանջների  

խախտումը . 

5) «Առևտրի  և ծառայությունների  մասին » օրենքով  սահմանված՝  ապրանքի  գնի  

ներկայացման  կանոնների  խախտումը: 

Օրենքի  26 .1-րդ  հոդվածի  4-րդ  մասի  համաձայն՝  սպառողների շահերը խախտող 

գործելակերպի հատկանիշների առկայության հարցը գնահատում է Հանձնաժողովը։  

Վերոնշյալ իրավանորմերի համակարգային վերլուծությունից հետևում է, որ 

օրենսդիրը սահմանել է վարքագիծը սպառողների  շահերը  խախտող  գործելակերպ  

որակելու երկու եղանակ. մի դեպքում սպառողների  շահերը  խախտող  գործելակերպի  

դեպքերն են Օրենքի 26.1-րդ հոդվածի 3 -րդ մասով սահմանված առանձին դրսևորումները, 

մյուս դեպքում՝ Օրենքի 26 .1-րդ հոդվածի 1 -ին մասի հատկանիշները պարունակող 

վարքագիծը, գործողությունը կամ անգործությունը, եթե այն.  

- ազդում  է կամ  կարող  է ազդել  անորոշ  շրջանակով  սպառողների  կամ  սպառողների  

խմբի  շահերի  վրա , 

- հակասում  է սույն օրենքին , այլ օրենքների , այլ նորմատիվ  իրավական  ակտերի  կամ  

գործարար  շրջանառության  սովորույթներին , կամ  խախտում է սպառողների  նկատմամբ  

բարեխղճության , ազնվության , արդարության , ճշմարտության  կամ  անաչառության  

սկզբունքները ։ 

Միևնույն ժամանակ, Հանձնաժողովն արձանագրում է, որ սպառողների շահերը 

խախտող գործելակերպի  առանձին  դրսևորումները  հետևյալն  են. 

1.  անարդար  առևտրային  գործելակերպը , որը  սահմանված  է «Սպառողների  

իրավունքների  պաշտպանության  մասին » օրենքով , 

2. օրենքին  հակասող , ներառյալ՝  անբարեխիղճ  կամ  հակաօրինական  կամ  

հավաստիության  կամ  պատշաճության  խախտմամբ  իրականացվող  գովազդը , 

3.  սպառողների  հետ  կնքվող  միանալու  պայմանագրերի  կամ  դրանց  ընդհանուր  

պայմանների  խախտումը , 

4.  ապրանքի  որակի , քանակի  և այլ  բնութագրերի  վերաբերյալ  պահանջների  

չպահպանումը , 

5.  «Առևտրի  և ծառայությունների  մասին » օրենքի  պահանջների  խախտումը, որը  

վերաբերում  է ապրանքի  գնի  ներկայացման  կանոններին։  

Երկրորդ  հարցադրման  կապակցությամբ ․ 

«Սպառողների իրավունքների պաշտպանության մասին» օրենքի 37 ․1-րդ հոդվածի 

1-ին մասի համաձայն՝ առևտրային գործելակերպը համարվում է անարդար, եթե այն 

հակասում է բարեխղճության, ազնվության, արդարության, ճշմարտության կամ 

անաչառության սկզբունքներին և ունի կամ կարող է ունենալ ազդեցություն այն միջին 

սպառողի՝ ապրանքի (աշխատանքի, ծառայության)  նկատմամբ դրսևորած վարքագծի 

վրա, որին ուղղված է այդ գործելակերպը, կամ խմբի միջին սպառողի վարքագծի վրա, երբ 

առևտրային գործելակերպն ուղղված է սպառողների կոնկրետ խմբի:  

«Սպառողների իրավունքների պաշտպանության մասին» օրենքի 37 ․1-րդ հոդվածի 

3-րդ մասի համաձայն՝ անարդար առևտրային գործելակերպ են սույն օրենքի 37.2 -րդ և 

37.3 -րդ հոդվածներով նախատեսված դեպքերը, ինչպես նաև սույն հոդվածի 1 -ին մասի 

հատկանիշներին համապատասխանող այլ գործողություն, անգործություն կամ 

վարքագիծ:  

«Սպառողների իրավունքների պաշտպանության մասին» օրենքի 37 ․1-րդ հոդվածի 

4-րդ մասի համաձայն՝  սպառողի նկատմամբ տնտեսավարող սուբյեկտի անարդար 

առևտրային գործելակերպն արգելվում է:  

«Սպառողների իրավունքների պաշտպանության մասին» օրենքի 37 ․2-րդ հոդվածի 

1-ին մասի համաձայն՝ գ ործողությունը համարվում է մոլորեցնող, եթե այն պարունակում է 

ցանկացած կեղծ, ոչ հավաստի, աղավաղված տեղեկատվություն, կամ տեղեկատվությունը 

ներկայացվում է այն ձևով, որ թեև այն փաստացի ճիշտ է, սակայն կարող է թյուր 

տպավորություն ստեղծել տնտեսավարող սուբյեկտի, նրա  գործունեության կամ 

առաջարկած ապրանքի (աշխատանքի, ծառայության), դրա գովազդմանը, տարածմանը 

կամ իրացմանը նպաստող միջոցառումների, ապրանքի (աշխատանքի, ծառայության) 

աշխարհ ագրական ծագման կամ արտադրության կամ իրացման գործընթացի, որոշակի 

նպատակի համար դրա պիտանիության, դրա ժամկետի, որակի, քանակի կամ այլ 

բնութագրերի, առաջարկման կամ մատուցման պայմանների կամ գնի կամ դրա 

հաշվարկման եղանակի կամ սպառողի իրավունքների վերաբերյալ, որը մոլորեցնում է կամ 

կարող է մոլորեցնել միջին սպառողին և դրդում է կամ կարող է դրդել սպառողին 

կայացնելու գործարքի վերաբերյալ այնպիսի որոշում, որն այլ պարագայում չէր կայացնի:  

«Սպառողների  իրավունքների  պաշտպանության  մասին » օրենքի  37.2 -րդ  հոդվածի  

2-րդ  մասի  համաձայն՝  անգործությունը համարվում է մոլորեցնող, եթե տնտեսավարող 

սուբյեկտը ոչ պարզ, ոչ հստակ, ոչ լիարժեք կամ անորոշ ձևով կամ ոչ ճիշտ ժամանակին 

տրամադրում կամ չի տրամադրում իր, իր գործունեության կամ առաջարկած ապրանքի 

(աշխատանքի, ծառայության), դրա գովազդմանը, տարածմա նը կամ իրացմանը 

նպաստող միջոցառումների, ապրանքի (աշխատանքի, ծառայության) աշխարհագրական 

ծագման կամ արտադրության կամ իրացման գործընթացի, որոշակի նպատակի համար 

դրանց պիտանիության, որակի, քանակի կամ այլ բնութագրերի, առաջարկման կամ 

մատուցման պայմանների կամ գնի կամ դրա հաշվարկման եղանակի կամ սպառողի 

իրավունքների վերաբերյալ համապատասխան տեղեկատվութ յուն, որն անհրաժեշտ է 

սպառողին գործարքի վերաբերյալ որոշում կայացնելու համար և դրդում է կամ կարող է 

դրդել սպառողին կայացնելու գործարքի վերաբերյալ այնպիսի որոշում, որն այլ 

պարագայում չէր կայացնի:  

«Սպառողների իրավունքների պաշտպանության մասին» օրենքի 37 ․2-րդ հոդվածի 

4-րդ մասի 6 -րդ կետի համաձայն՝ ցանկացած դեպքում մոլորեցնող առևտրային 

գործողություն է համարվում տնտեսավարող սուբյեկտի կողմից հայտարարելը, որ իր 

առևտրային գործելակերպը կամ ապրանքը (աշխատանքը, ծառայությունը) հաստատվել 

կամ թույլատրվել է լիազորված պետական մարմնի կամ մասնավոր ընկերության կողմ ից, 

երբ իրականում այդպես չէ, կամ այդպիսի հայտարարություն անելը՝ 

չհամապատասխանելով հաստատման կամ թույլտվության համար անհրաժեշտ 

պայմաններին։  

Վերոնշյալ իրավանորմերի համակարգային վերլուծությունից հետևում է, որ օրենսդրի  

կողմից  սահմանված  անարդար  առևտրային  գործելաերպի  առանձին  դրսևորումների  

սահմանումը , ըստ  էության, « Սպառողների  իրավունքների  պաշտպանության  մասին » 

օրենքի  37.1-րդ  հոդվածի  մասնավոր  դեպքերի  առարկայացումն  է։  

Մասնավորապես, օրենսդիրը սահմանել է առևտրային գործելակերպն անարդար 

որակելու երկու եղանակ. մի դեպքում անարդար առևտրային գործելակերպի դեպքերն են 

«Սպառողների իրավունքների պաշտպանության մասին» օրենքի 37.2 -րդ և 37.3 -րդ 

հոդվածներով նախատեսված դրսևորումները, մյուս  դեպքում՝ «Սպառողների 

իրավունքների պաշտպանության մասին» օրենքի 37 ․1-րդ հոդվածի 1 -ին մասի 

հատկանիշները պարունակող գործողությունը կամ վարքագիծը, եթե այն.  

- եթե այն  հակասում  է բարեխղճության , ազնվության , արդարության , ճշմարտության  

կամ  անաչառության  սկզբունքներին , 

- ունի կամ  կարող  է ունենալ  ազդեցություն  այն  միջին  սպառողի՝  ապրանքի  

(աշխատանքի , ծառայության) նկատմամբ  դրսևորած  վարքագծի  վրա , որին  ուղղված  է այդ  

գործելակերպը , կամ  խմբի  միջին  սպառողի  վարքագծի  վրա , երբ  առևտրային  

գործելակերպն  ուղղված  է սպառողների  կոնկրետ  խմբին։  

Երրորդ հարցադրման կապակցությամբ.  

«Ծխախոտային արտադրատեսակների և դրանց փոխարինիչների օգտագործման 

հետևանքով առողջությանը հասցվող վնասի նվազեցման և կանխարգելման մասին » 

օրենքի 1 -ին հոդվածի 1-ին մասի 1 -ին, 2 -րդ և 6 -րդ կետերի համաձայն՝  

1) «ծխախոտահումք »` ծխախոտաբույսերից  (նիկոտիանա ) ստացված  հումք, որն  

ամբողջական  բույսն է կամ  տերևներն  են բնական  վիճակում  կամ  չորացրած  կամ  

ֆերմենտացված  կամ  առանձնացված  մեջտեղի  երակաթելով , կտրատած  կամ  չկտրատած , 

ճզմած  կամ  ջարդած , տեսակախառնած  և խոնավացրած  հատուկ  բաղադրությամբ  

հեղուկով , ինչպես  նաև ծխախոտաբույսի  մնացուկները , պարունակում  է նիկոտին  և 

նախատեսված  է ծխախոտային  արտադրատեսակների  պատրաստման  կամ  

արտադրության  համար , 

2) «ծխախոտային  արտադրատեսակ »` ցանկացած  արտադրանք , որն  

ամբողջությամբ  կամ  մասամբ  արտադրված  է ծխախոտահումք  հանդիսացող  տերևից  կամ  

պարունակում  է ծխախոտահումք  և արտադրված  է այնպես , որ օգտագործվի  ծխելու կամ  

ներծծելու  կամ  ծամելու կամ  օրգանիզմ  ներշնչելու , ներառյալ՝  ծխախոտահումքի  

տաքացման  եղանակով  աերոզոլ  արտադրելու  միջոցով  ներշնչելու  համար , 

6)  «ծխախոտային  արտադրատեսակի  փոխարինիչ »` ծխախոտահումք  

չպարունակող , էլեկտրոնային  (էլեկտրականություն  կամ  մարտկոցներ ) եղանակով  

աշխատող  արտադրանք  (քարթրիջով  կամ  տարայով ), որի  միջոցով  նիկոտինի  և 

պրոպիլենգլիկոլ  կամ  գլիցերին , առանձին  դեպքերում  նաև տարբեր  համային  կամ  

հոտային  հավելումներ  պարունակող  լուծույթի, խառնուրդի  գոլորշիացմամբ  առաջացած  

աերոզոլը  փոխանցվում  է օգտագործողի  օրգանիզմ , 

«Ծխախոտային արտադրատեսակների և դրանց փոխարինիչների օգտագործման 

հետևանքով առողջությանը հասցվող վնասի նվազեցման և կանխարգելման մասին » 

օրենքի 3 -րդ հոդվածի 4 -րդ մասի համաձայն՝ արգելվում է ծխախոտային 

արտադրատեսակների արտադրությունը, ներմուծումը, իրացումը, եթե ծխախոտային 

արտադրատեսակների ծխում նիկոտինի և խեժի պարունակությունը գերազանցում է 

Կառավարության հաստատած թույլատրելի սահմանը: Սույն պահանջը չի տարածվում 

Հայաստանի Հանրապետութ յան տարածքից արտահանվող ծխախոտային 

արտադրատեսակների և ծխախոտային արտադրատեսակների փոխարինիչների վրա:  

Կանոնակարգի 1 -ին գլխի 1 -ին կետի համաձայն՝ Կանոնակարգի գործողությունը 

տարածվում է ծխախոտահումք չպարունակող, էլեկտրոնային եղանակով աշխատող 

ծխախոտային արտադրատեսակի փոխարինիչ հանդիսացող արտադրանքի վրա։  

Կանոնակարգի 2 -րդ գլխի 1-ին, 5 -րդ, 7 -րդ, 8 -րդ կետերի և 8 ․1 ենթակետի  համաձայն՝  

1) սպառողական  փաթեթվածք՝  վերջնական  սպառողին  իրացվող  նիկոտին  

մատակարարող  համակարգի  (այսուհետ՝  ՆՄՀ ) լիցքավորման  համար  տարողության , 

նիկոտին  պարունակող  արտադրանքի  (այսուհետ՝  ՆՊԱ ) կամ  նիկոտին  չպարունակող  

արտադրանքի  (այսուհետ՝  ՆՉՊԱ ) համար  նախատեսված  փաթեթվածք , 

5) տարողություն՝  ՆՊԱ -ի և ՆՉՊԱ -ի համար  նախատեսված  տարա , որն  

օգտագործվում  է ՆՄՀ -ի լիցքավորման  համար , չի հանդիսանում  ՆՄՀ -ի բաղադրատարր  

և չի կարող  տեղադրվել  ՆՄՀ -ի մեջ, 

7) ՆՊԱ՝  սպառողի  կողմից  ՆՄՀ -ի շահագործման  ընթացքում  առաջացող  0,1 մգ/գ և 

բարձր  նիկոտին  կամ  նիկոտինի  աղեր  պարունակող  աերոզոլ  ներքաշելու  միջոցով  

օգտագործման  համար  նախատեսված  արտադրատեսակ , 

8)   ՆՄՀ՝  ՆՊԱ -ի և ՆՉՊԱ -ի օգտագործման  համար  անհրաժեշտ  սարք  (ներառյալ  

էլեկտրոնային  գոլորշիչ , էլեկտրոնային  գոլորշու  գեներատոր  տաքացման  համար  սարք  և 

այլն ), որն  անհրաժեշտ  է լցանյութից  սպառողի  կողմից  ներքաշվող  աերոզոլ  ստանալու  

համար  (ՆՄՀ -ն կարող  է կառուցվածքով  միացված  լինել  ՆՊԱ -ի և ՆՉՊԱ -ի հետ), 

8․1) ՆՉՊԱ՝  սպառողի  կողմից  ՆՄՀ -ի շահագործման  ընթացքում  առաջացող  0,1 

մգ/գ-ից պակաս  նիկոտին  կամ  նիկոտինի  աղեր  պարունակող  աերոզոլ  ներքաշելու  

միջոցով  օգտագործման  համար  նախատեսված  արտադրատեսակ։  

Կանոնակարգի 3 -րդ գլխի 8 -րդ և 9 -րդ կետերի համաձայն՝  

8)  Հայաստանի  Հանրապետության  տարածքում  համապատասխանության  

պարտադիր  գնահատման  ենթակա  և շրջանառության  մեջ գտնվող  ՆՊԱ -ն և ՆՉՊԱ -ն 

պետք  է ուղեկցվի  համապատասխանության  հայտարարագրով , հայերեն  մակնշմամբ  և 

համապատասխանության  ազգային  նշանով : 

9)  Արգելվում  է Հայաստանի  Հանրապետության  տարածքում  

համապատասխանության  պարտադիր  գնահատման  ենթակա  ՆՊԱ -ի և ՆՉՊԱ -ի 

շրջանառությունն  առանց  8 -րդ  կետով  սահմանված  պահանջների։  

Կանոնակարգի 5 -րդ գլխի 23 -րդ կետի համաձայն՝ ՆՄՀ -ի հեղուկում նիկոտինի 

առավելագույն պարունակությունը չպետք է գերազանցի 20 մգ/սմ 3-ը։ 

Կանոնակարգի 6 -րդ գլխի 36 .1, 36 .3, 36 .10, 36 .11, 36 .13 և 38 կետերի համաձայն՝  

36 .1) ՆՊԱ -ի և ՆՉՊԱ -ի սպառողների համար նախատեսված տեղեկությունը 

զետեղվում է ՆՊԱ -ի և ՆՉՊԱ -ի սպառողական փաթեթվածքի, իսկ դրանց թափանցիկ 

լինելու դեպքում՝ ներդիր թերթիկի վրա և պետք է պարունակի՝  

1) արտադրանքի անվանումը, այդ թվում՝ ապրանքային նշանը.  

2) արտադրանքի արտադրման ամիսը, տարին և պիտանիության ժամկետը.  

3)Հայաստանի Հանրապետությունում գրանցված իրավաբանական անձի 

անվանումը, որը արտադրողի կողմից լիազորված է սպառողների բողոքներն ընդունելու, 

վերջինիս գտնվելու վայրը (երկիրը և հասցեն՝ ներառյալ փաստացի): Նման 

կազմակերպության բացակայության դեպքում նշվում է, որ սպառ ողների բողոքներ 

ընդունվում են Հայաստանի Հանրապետությունում գրանցված տվյալ ծխախոտային 

արտադրանքի արտադրողի կողմից։ Նշված տեղեկությունը կարող է տեղադրվել 

սպառողական փաթեթվածքի արտաքին կամ ներքին կողմում՝ կարդալու համար 

հասանելի մասում.  

4) արտադրողի անվանումը, արտադրողի կողմից լիազորված անձի կամ ներմուծողի 

անվանումը, գտնվելու վայրը (երկիրը և հասցեն, այդ թվում` փաստացի) և (կամ) 

վերահսկող կազմակերպության անվանումը (առկայության դեպքում), վերջինիս գտնվելու 

վայրը (երկիրը և հասցեն, այդ թվում` փ աստացի): Տեղեկության փոփոխության դեպքում 

արտադրողը, արտադրողի կողմից լիազորված անձը կամ ներմուծողը պարտավոր է այդ 

փոփոխությունների օրվանից 180 օրացուցային օրվա ընթացքում համապատասխան 

փոփոխություններ կատարել ծխախոտային արտադրանքի սպառողական 

փաթեթավորման (նե րդիր թերթիկի) վրա փակցված տեղեկության մեջ: Արտադրողը, 

արտադրողի կողմից լիազորված անձը կամ ներմուծողը նշված ժամկետում իրավունք ունի 

ծխախոտային արտադրանքը շրջանառության մեջ դնելու չփոփոխված 

տեղեկություններով.  

5) նշում երեխաների համար անհասանելի վայրում պահելու անհրաժեշտության 

մասին՝ «Պահպանեք երեխաների համար անհասանելի տեղում» գրության տեսքով՝ 

համաձայն Ձև 1 -ի։ Ընդ որում՝ նշման տեքստը տպագրվում է սպիտակ ֆոնի վրա՝ սև, թավ, 

հստակ, հեշտ ընթեռնելի տառաչափով և ՂԷԱ Գրապալատ (GHEA Grapalat) 

տառատեսակով ․ 

6) նախազգուշացում՝ գունավոր նկարի կամ ֆոտոպատկերի և տեքստի տեսքով՝ 

հետևյալ բովանդակությամբ ․ «Այս  արտադրատեսակը  պարունակում  է նիկոտին , որը  

թունավոր  է և ծանր  կախվածություն է առաջացնում։»՝  համաձայն  Ձև 2-ի։ 

Նախազգուշացման  գունավոր  նկարը  կամ  լուսապատկերը  և տեքստը  հավասարաչափ  

բաշխվում  են ամբողջ  մակերեսով , որտեղ  այն  տեղադրվում  է, տեքստը  զետեղվում  է 

սպիտակ  գույնի  մեծատառերով , թավ, հստակ , ՂԷԱ  Գրապալատ  (GHEA Grapalat) 

տառատեսակով , որի  չափը  պետք  է մեծացվի  այնքան , որ ամենաերկար  տողը  հասնի  

զետեղման  հատվածի  եզրին , եթե դա  հնարավոր է: Միջտողային տարածությունը չպետք է 

գերազանցի տառատեսակի բարձրությունը:  

36 .3) ՆՊԱ -ի և ՆՉՊԱ -ի սպառողական  փաթեթվածքի  (ներդիր  թերթիկի) վրա  

զետեղված  տեղեկությունը  չպետք  է պարունակի  սննդամթերքի , դեղամիջոցների , 

դեղաբույսերի  պատկերներ , ինչպես  նաև բառեր  կամ  բառակապակցություններ , որոնց  

շնորհիվ  ծխախոտային  արտադրատեսակն  ուղղակիորեն  կամ  անուղղակիորեն  

ասոցացվում  է սննդամթերքի , դեղամիջոցի  կամ  դեղաբույսի  հետ։  

36 .10) Սույն տեխնիկական  կանոնակարգի  36 ․1-ին կետով  նախատեսված  

տեղեկությունը  զետեղվում  է հայերեն , իսկ  արտադրողի  (արտադրողի  կողմից  լիազորված  

անձի ), ներմուծողի  կամ  հսկող  կազմակերպության  անվանման , ինչպես  նաև ՆՊԱ -ի և 

ՆՉՊԱ -ի անվանման  վերաբերյալ  տեղեկությունը  կարող  է կրկնվել  նաև այլ լեզուներով։  

Գրանցված  ապրանքային  նշանում  կամ  արդյունաբերական  նմուշում ներառվող  տեքստը  

զետեղվում  է գրանցման  լեզվով։  

36 .11) Նախազգուշացումը  զետեղվում  է ՆՊԱ -ի և ՆՉՊԱ -ի յուրաքանչյուր  

սպառողական  փաթեթվածքի  (ներդիր  թերթիկի) վրա։  Նախազգուշացումը  պետք  է 

տեղադրվի  ՆՊԱ -ի և ՆՉՊԱ -ի սպառողական  փաթեթվածքի  դիմային  ու հակառակ  

հիմնական  կողմերի  վերին  հատվածներում , հայերեն։  Նախազգուշացման  տարալուծումը  

կազմում  է առնվազն  300 ԴիՓիԱյ  (300 dpi) ։ Նախազգուշացման  գունավոր  նկարը  կամ  

լուսապատկերը  և տեքստը  տեղադրվում  են Պանտոն  448 Սի  (Pantone 448 С ) գույնին  

համապատասխան  գույնով  ծածկված  մակերեսի  վրա : Նախազգուշացման  չափերն  այնպես  

են ընտրվում , որ նախազգո ւշացման մակերեսը կազմի սպառողական փաթեթվածքի 

յուրաքանչյուր հիմնական կողմի առնվազն 50 տոկոսը և նախազգուշացման գունավոր 

նկարը կամ լուսապատկերը և տեքստը զբաղեցնեն դրանց համար նախատեսված 

մակերեսի հնարավոր առավելագույն մասը։  

36 .13) ՆՊԱ -ի և ՆՉՊԱ -ի սպառողական  փաթեթվածքի  վրա  զետեղվող  

նախազգուշացումը  պետք  է զբաղեցնի  4 հավասար  կողմ  ունեցող  սպառողական  

փաթեթվածքի  առնվազն  2 կողմերից  յուրաքանչյուրի  50 տոկոսից  ոչ պակաս  մակերեսը , 

կամ  սպառողական  փաթեթվածքի  երկու առավել  մեծ կողմերից  յուրաքանչյուրի  

մակերևույթի 50 տոկոսից  ոչ պակաս  մակերեսը։  

38 ) ՆՄՀ -ի լիցքավորման համար օգտագործվող տարողության ծավալը չի կարող 

գերազանցել 10 մլ -ը։ 

Կանոնակարգի  8 -րդ գլխի  51-րդ  կետի  համաձայն՝  ՆՄՀ -ի համար  նախատեսված  

հեղուկների  փաթեթվածքի  վրա  պետք  է մակնշվի  հետևյալ  տեղեկատվությունը ․ 

1)ՆՊԱ -ի և ՆՉՊԱ -ի կամ  լցանյութի  տեսակը  (օրինակ՝  «Հեղուկ՝  նիկոտինի  

մատակարարման  համակարգի  համար » և այլն ). 

2) արտադրանքի  անվանումը , այդ  թվում՝ ապրանքային  նշանը . 

3) կտորների  քանակը  (չափաբաժին  կամ  միավոր  (հատ). 

4)արտադրողի  և ներկրողի  անվանումը , վերջիններիս  գտնվելու  վայրը  

(իրավաբանական  հասցեն ): Նշված  տեղեկատվությունը  կարող  է տեղադրվել  

սպառողական  փաթեթվածքի  արտաքին  կամ  ներքին  կողմի  վրա՝  փաթեթվածքի  տեսանելի  

հատվածում . 

5) ՀՀ -ում գրանցված  և սպառողների  պահանջները  ընդունելու  համար  արտադրողի  

կողմից  լիազորված  կազմակերպության  անվանումը  և հասցեն . 

6) ՆՄՀ -ի համար  հեղուկում նիկոտինի  պարունակությունը  (մգ/սմ3). 

7) ՆՄՀ -ի համար  հեղուկի  ծավալը  (մլ). 

8) արտադրման  ամիսը , տարին  և պիտանիության  ժամկետը . 

9) անչափահասներին  վաճառքի  անթույլատրելիության  մասին  նշում. 

10)ՆՄՀ -ի հեղուկների  համար՝  նշում երեխաների  համար  անհասանելի  վայրում  

պահելու  անհրաժեշտության  մասին՝  «Պահպանեք  երեխաների  համար  անհասանելի  

տեղում» գրության  տեսքով . 

11) սարքի  համար  դրա  անվանումը՝  ներառելով  ՆՄՀ -ի կամ  պարկուճի  (քարթրիջի ) 

հետ  նպատակային  օգտագործման  և կիրառման  ցուցումը. 

12)նախազգուշացում՝  «Տվյալ  արտադրանքը  կարող  է վնաս  պատճառել  Ձեր 

առողջությանը » ՆՉՊԱ -ի համար  և «Պարունակում  է նիկոտին , որը  թունավոր  է և 

կախվածություն է առաջացնում » ՆՊԱ -ի համար։ »։ Նախազգուշացման  տեքստը  

զետեղվում  է սպիտակ  գույնի  մեծատառերով , թավ, հստակ , ՂԷԱ  Գրապալատ  (GHEA 

Grapalat) տառատեսակով , որի  չափը  պետք  է մեծացվի  այնքան , որ ամենաերկար  տողը  

հասնի  զետեղման  հատվածի  եզրին , եթե դա հնարավոր  է: Միջտողային  տարածությունը 

չպետք  է գերազանցի  տառատեսակի  բարձրությունը. 

13) արտադրանքի  օգտագործման  և պահպանման  հրահանգները . 

14) հակացուցումները . 

15) նախազգուշացումներ  հատուկ  ռիսկային  խմբերի  համար . 

16) հնարավոր  անբարենպաստ  ազդեցությունները : 

Վերոգրյալ  կարգավորումներից  հետևում  է, որ․ 

1. ծխախոտային  արտադրատեսակները  և  դրանց  փոխարինիչները  պետք  է 

իրացվեն  հայերեն  մակնշմամբ , ուղեկցվեն  համապատասխանության  

հայտարարագրով  և  ազգային  նշանով ․ 

2. ծխախոտային  արտադրատեսակների  և  դրանց  փոխարինիչների  

սպառողական  փաթեթվածքի , իսկ  դրանց  թափանցիկ  լինելու  դեպքում՝  ներդիր  

թերթիկի  վրա  և  պետք  է պարունակի ․ 

- արտադրանքի  անվանումը , այդ  թվում՝  ապրանքային  նշանը . 

- արտադրանքի  արտադրման  ամիսը , տարին  և  պիտանիության  ժամկետը . 

- Հայաստանի  Հանրապետությունում  գրանցված  իրավաբանական  անձի  

անվանումը , որը  արտադրողի  կողմից  լիազորված  է սպառողների  բողոքներն  

ընդունելու , վերջինիս  գտնվելու  վայրը  (երկիրը  և  հասցեն՝  ներառյալ  փաստացի ). 

- արտադրողի  անվանումը , արտադրողի  կողմից  լիազորված  անձի  կամ  

ներմուծողի  անվանումը , գտնվելու  վայրը  (երկիրը  և  հասցեն , այդ  թվում ` փաստացի ) և  

(կամ ) վերահսկող  կազմակերպության  անվանումը  (առկայության  դեպքում ), վերջինիս  

գտնվելու  վայրը  (երկիրը  և  հասցեն , այդ  թվում ` փաստացի )․ 

- նշում  երեխաների  համար  անհասանելի  վայրում  պահելու  անհրաժեշտության  

մասին՝  «Պահպանեք  երեխաների  համար  անհասանելի  տեղում » գրության  տեսքով՝  

համաձայն  Ձև  1-ի․ 

- նախազգուշացում՝  գունավոր  նկարի  կամ  ֆոտոպատկերի  և  տեքստի  տեսքով՝  

հետևյալ  բովանդակությամբ ․ «Այս  արտադրատեսակը  պարունակում  է նիկոտին , որը  

թունավոր  է և  ծանր  կախվածություն  է առաջացնում։ »՝  համաձայն  Ձև  2-ի․ 

3.  ծխախոտային  արտադրատեսակների  և  դրանց  փոխարինիչների  

սպառողական  փաթեթվածքի  (ներդիր  թերթիկի ) վրա  զետեղված  տեղեկությունը  

չպետք  է պարունակի  սննդամթերքի , դեղամիջոցների , դեղաբույսերի  պատկերներ , 

ինչպես  նաև  բառեր  կամ  բառակապակցություններ , որոնց  շնորհիվ  ծխախոտային  

արտադրատեսակն  ուղղակիորեն  կամ  անուղղակիորեն  ասոցացվում  է սննդամթերքի , 

դեղամիջոցի  կամ  դեղաբույսի  հետ․ 

4.  ծխախոտային  արտադրատեսակների  և  դրանց  փոխարինիչների  զեղչի  

կիրառմամբ  իրացնելն  արգելվում  է․ 

5.  ծխախոտային  արտադրատեսակների  և  դրանց  փոխարինիչների  գովազդի , 

իրացման  (վաճառքի ) խթանման  և  հովանավորության  բոլոր  ձևերն  արգելվում  է։ 

6.  քարթրիջում  (պարկուճում ) նիկոտին  մատակարարող  համակարգի  հեղուկի  

ծավալը  չպետք  է գերազանցի  2 մլ-ը, դրա  լիցքավորման  համար  նախատեսված  

հեղուկի  ծավալը  չպետք  է գերազանցի  10 մլ-ը։ Իսկ  նիկոտին  մատակարարող  

համակարգում  և  դրա  լիցքավորման  համար  նախատեսված  հեղուկում  նիկոտինի  

պարունակությունը  չպետք  է գերազանցի  20 մգ -ը։ 

Ողջ  վերոգրյալի  հաշվառմամբ՝  Հանձնաժողովը  փաստում  է, որ վերը  նշված  

պահանջների  առնվազն  մեկի  խախտմամբ  ծխախոտային  արտադրատեսակների  և դրանց  

փոխարինիչների  իրացումը  սպառողների  շահերը  խախտող  գործելակերպ  է։ 

Չորրորդ հարցադրման կապակցությամբ.  

«Վարչարարության հիմունքների և վարչական վարույթի մասին» օրենքի 43 -րդ 

հոդվածի համաձայն՝  

1. Անձի և վարչական մարմնի փոխհարաբերություններում ապացուցման 

պարտականությունը կրում է`  

ա) անձը` նրա համար բարենպաստ փաստական հանգամանքների առկայության 

դեպքում.  

բ) վարչական մարմինը` անձի համար ոչ բարենպաստ փաստական հանգամանքների 

առկայության դեպքում:  

2. Եթե սույն հոդվածի 1 -ին մասի «ա» կետով նախատեսված դեպքում վարչական 

մարմնի կողմից քննարկվող փաստական հանգամանքների վերաբերյալ տվյալներին 

(տեղեկություններին) անձը կարող է իրազեկ դառնալ բացառապես տվյալ վարչական 

մարմնի միջոցով, ապա ապացուցման պարտականություն ը դրվում է այդ վարչական 

մարմնի վրա:  

3. Եթե սույն հոդվածի 1 -ին մասի «բ» կետով նախատեսված դեպքում վարչական 

մարմնի կողմից քննարկվող փաստական հանգամանքների վերաբերյալ տվյալներին 

(տեղեկություններին) վարչական մարմինը կարող է իրազեկ դառնալ բացառապես տվյալ 

անձի միջոցով, ապա ապացուցման պարտականությու նը դրվում է այդ անձի վրա:  

ՀՀ վարչական դատավարության օրենսգրքի 28 -րդ հոդվածի 1 -2-րդ մասերի 

համաձայն՝  

1. Կողմը պարտավոր է դատարանին ներկայացնել իր տիրապետման տակ կամ 

ազդեցության ոլորտում եղած այն բոլոր ապացույցները, որոնցով նա հիմնավորում է իր 

պահանջները կամ առարկությունները։ Կողմն իրավունք չունի ներկայացնելու այնպիսի 

ապացույցներ, որոնք չեն ներկայացվել վար չական վարույթի ընթացքում, բացառությամբ 

այն դեպքերի, երբ կողմը չի ներկայացնում բավարար հիմնավորումներ այն մասին, որ 

օբյեկտիվորեն զրկված է եղել նշված ապացույցները վարչական վարույթի ընթացքում 

ներկայացնելու հնարավորությունից:  

2. Վարչական մարմինը պարտավոր է նաև ներկայացնել վարչական վարույթի բոլոր 

նյութերը, ինչպես նաև իր տիրապետման տակ կամ ազդեցության ոլորտում եղած այն բոլոր 

ապացույցները, որոնք հիմնավորում են հակառակ կողմի պահանջները կամ 

առարկությունները, բացառությամբ այն ապացույ ցների, որոնց վարչական մարմինը 

կարող է իրազեկ դառնալ բացառապես հակառակ կողմի միջոցով, և որոնք հակառակ 

կողմը չի ներկայացրել վարչական վարույթի ընթացքում։  

ՀՀ վարչական դատավարության օրենսգրքի 124 -րդ հոդվածի 2.1 -րդ մասի 

համաձայն՝ վիճարկվող վարչական ակտի իրավաչափությունը որոշելիս վիճարկող կողմի` 

իր համար բարենպաստ հետևանքներ առաջացնող ապացույցների` վարչական վարույթի 

ընթացքում չտրամադրման հետևանքով առաջացած ոչ բ արենպաստ հետևանքների 

ապացուցման բեռը չի կարող դրվել վարչական մարմնի վրա:  

Վերոնշյալ նորմերից հետևում է, որ անձի համար բարենպաստ փաստական 

հանգամանքների առկայության ապացուցման պարտականությունը կրում է անձը։ Ընդ 

որում, այն դեպքում, երբ անձի համար ոչ բարենպաստ փաստական հանգամանքները 

հերքող բարենպաստ փաստական հանգամանքների վերաբերյալ  վարչական մարմինը 

կարող է  իրազեկ  դառնալ  բացառապես  տվյալ  անձի  միջոցով , ապա  այդ փաստական 

հանգամանքների ապացուցման պարտականությունը դրվում է նրա վրա։  

Միաժամանակ, հարկ է նկատել, որ վարչական մարմնի հետ 

փոխհարաբերություններում իր համար բարենպաստ փաստական հանգամանքների 

առկայության ապացուցման պարտականությունն անձը կարող է կատարել 

«Վարչարարության հիմունքների և վարչական վարույթի մասին» օրենքի 42 -րդ հոդվածի  

1-ին մասում թվարկված ապացույցներ ներկայացնելու միջոցով: Ընդ որում, այն դեպքում, 

երբ անձը վարչական վարույթի ընթացքում չի ներկայացում իր օգտին առկա բարենպաստ 

փաստական հանգամանքների վերաբերյալ ապացույցներ, զրկվում է դրանք նույնիսկ 

դատական վարույթում ներկայացնելու հնարավորությունից՝ բացառությամբ այն դեպքի, 

երբ ներկայացնում է բավարար հիմնավորումներ այն մասին, որ օբյեկտիվորեն զրկված է 

եղել նշված ապացույցները վարչակ ան վարույթի ընթացքում ներկայացնելու 

հնարավորությունից:  

Օրենքի 62 -րդ հոդվածի 1 -ին մասի համաձայն՝ Հանձնաժողովը վարչական վարույթն 

իրականացնում է Հանձնաժողովի գործունեության ընդհանուր կանոնների համաձայն՝ այն 

հատուկ կանոնների պահպանմամբ, որոնք սահմանված են սույն օրենքով, իսկ նույն 

հոդվածի 2 -րդ մասը սահմանում է, որ Հանձնաժողովի կողմից իրականացվող վարչական 

վարույթի համար սույն օրենքով առանձնահատկություններ սահմանված չլինելու դեպքում 

համապատասխան հարաբերությունների նկատմամբ կիրառելի են «Վարչարարության 

հիմունքների և վարչական վարույթի մասին» օրենքի դրույթները։  

Նման պայմաններում ակնհայտ է, որ «Վարչարարության հիմունքների և վարչական 

վարույթի մասին» օրենքով նախատեսված բարենպաստ փաստական հանգամանքների 

ապացուցման պարտականության վերաբերյալ կարգավորումները հավասարապես 

կիրառելի են տնտեսական մրցակցության բնագավառում իրավա խախտման վերաբերյալ 

վարույթով պատասխանողի առնչությամբ, քանի որ այդ կապակցությամբ Օրենքը 

առանձնահատկություններ չի սահմանել։  

Հինգերորդ հարցադրման կապակցությամբ.  

«Վարչարարության հիմունքների և վարչական վարույթի մասին» օրենքի 55 -րդ 

հոդվածի համաձայն՝  

1. Գրավոր վարչական ակտին ներկայացվում են հետևյալ պահանջները.  

ա) վարչական ակտն իր բովանդակությամբ պետք է համապատասխանի դրա 

ընդունման համար օրենքով սահմանված պահանջներին, նշում պարունակի այն բոլոր 

էական փաստական և իրավաբանական հանգամանքների վերաբերյալ, որոնք վարչական 

մարմնին հիմք են տվել ընդունելու համապատասխան որոշու մ.  

բ) վարչական ակտը պետք է կազմված լինի սահմանված ձևի և նմուշի թղթի վրա:  

2. Վարչական ակտը, որպես կանոն, պետք է տեղեկություններ պարունակի նաև այն 

ծախսերի և դրանք կրողների վերաբերյալ, որոնք կատարվել են ակտի ընդունման 

կապակցությամբ: Ծախսերը վերադարձնելու հետ կապված ակտ ընդունելու դեպքում 

պետք է նշվեն վերադարձման ենթակա գումարը և վ երադարձման կարգն ու պայմանները:  

3. Վարչական ակտը կարող է ունենալ ներդիրներ, հավելվածներ կամ լրացուցիչ այլ 

փաստաթղթեր, որոնց գործողությունը չի կարող գերազանցել վարչական ակտի 

գործողության ժամկետը: Ներդիրները, հավելվածները և լրացուցիչ այլ փաստաթղթերը 

ինքնուրույն վարչական ակտեր չեն, դրանք վա րչական ակտի բաղկացուցիչ մասն են և 

գործում են այնքանով, որքանով գործում է բուն վարչական ակտը:  

4. Վարչական ակտը պետք է պարունակի`  

ա) վարույթն իրականացրած վարչական մարմնի լրիվ անվանումը.  

բ) վարչական ակտի հասցեատիրոջ անունը, ազգանունը, իրավաբանական անձի 

դեպքում` լրիվ անվանումը.  

գ) ակտի լրիվ անվանումը, դրա ընդունման տարին, ամիսը, ամսաթիվը և համարը.  

դ) ակտով լուծվող հարցի նկարագրությունը (նկարագրական մաս).  

ե) ակտի ընդունման հիմնավորումը (պատճառաբանական մաս).  

զ) ընդունված որոշման շարադրանքը (եզրափակիչ մաս).  

է) ակտի գործողության ժամկետը, եթե ակտն ընդունվում է որոշակի ժամկետով.  

ը) ակտի բողոքարկման ժամկետը և մարմինը, ներառյալ` դատարանը, որին կարող է 

այդ ակտը բողոքարկվել.  

թ) ակտն ընդունող վարչական մարմնի պաշտոնատար անձի պաշտոնը, անունը և 

ազգանունը, նրա ստորագրությունը.  

ժ) ակտն ընդունած վարչական մարմնի պաշտոնական կնիքը:  

5. Միանման հարց կարգավորող վարչական ակտը կարող է ունենալ միասնական 

նմուշի ձև (ձևաթուղթ):  

«Վարչարարության հիմունքների և վարչական վարույթի մասին» օրենքի 57 -րդ 

հոդվածի համաձայն՝  

1. Գրավոր կամ գրավոր հաստատված վարչական ակտը պետք է պարունակի 

հիմնավորում, որում պետք է նշվեն համապատասխան որոշում ընդունելու բոլոր էական 

փաստական և իրավական հիմքերը:  

Վարչական մարմնի հայեցողական լիազորությունների իրականացման արդյունքում 

ընդունված վարչական ակտի հիմնավորումից պետք է պարզ լինեն այն նկատառումները, 

որոնց հիման վրա վարչական մարմինն ընտրել է տվյալ լուծումը:  

2. Հիմնավորում չի պահանջվում, եթե`  

ա) վարչական մարմինը բավարարում է որևէ դիմում, և վարչական ակտը չի շոշափում 

երրորդ անձանց իրավունքները.  

բ) ակտի հասցեատիրոջը կամ այն անձին, ում շահերը վարչական ակտը շոշափում է, 

արդեն հայտնի է վարչական մարմնի դիրքորոշումը փաստական կամ իրավական 

հետևանքների վերաբերյալ, կամ այդ դիրքորոշումն ակնհայտորեն բխում է ակտի 

տեքստից.  

գ) վարչական մարմինը նույնանման վարչական ակտեր է հրապարակում մեծ 

քանակությամբ կամ վարչական ակտերը հրատարակում է տեխնիկական միջոցների 

օգտագործմամբ, և յուրաքանչյուր առանձին դեպքում հիմնավորելու անհրաժեշտություն 

չկա:  

3. Արգելվում է վարչական մարմնի ընդունած վարչական ակտերի հիմնավորումն այն 

փաստարկներով, որոնք չեն առնչվում տվյալ մարմնի իրավասությանը:  

Եվրոպական դատարանը, անդրադառնալով դատական ակտերի 

պատճառաբանվածությանը` որպես Կոնվենցիայի 6 -րդ հոդվածի 1 -ին կետով 

երաշխավորված արդար դատաքննության իրավունքի բաղկացուցիչ մաս, արձանագրել է, 

որ դատարանները պարտավորվում են իրենց որոշումները պատճառաբանել, սակայն  դա 

չի կարող ընկալվել որպես յուրաքանչյուր փաստարկի մասով մանրակրկիտ պատասխան 

ներկայացնելու պահանջ: Պատճառաբանելու պարտականության ծավալը կարող է 

տարբեր լինել՝ կախված որոշման բնույթից և կարող է որոշվել միայն գործի 

հանգամանքների լույսի ներքո. անհրաժեշտ է հաշվ ի առնել, inter alia, այն բազմազան 

գրավոր փաստարկները, որոնք դատարաններում կարող է ներկայացնել 

դատավարության մասնակիցը, (…)  (տե՛ս, Van de Hurk v. the Netherlands գործով 

Եվրոպական դատարանի 19.04.1994 թվականի վճիռը, կետ 61, Hiro Balani v. Spain գործով 

Եվրոպական դատարանի 09.12.1994 թվականի վճիռը, կետ 27):  

Նույնաբովանդակ դիրքորոշում արտահայտել է նաև Վճռաբեկ դատարանը՝ 

արձանագրելով, որ արդար դատաքննության իրավունքը չի կարող ընկալվել որպես 

պահանջ՝ մանրամասնորեն պատասխանելու կողմերի բարձրացրած բոլոր 

փաստարկներին (տե՛ս Վճռաբեկ դատարանի թիվ ՎԴ/0531/05/16 վարչական գործով  2021 

թվականի հոկտեմբերի 29 -ի և թիվ ՎԴ5/0173/05/18 վարչական գործով  

2021 թվականի  նոյեմբերի 19 -ի որոշումները)։  

Հաշվի առնելով վերոգրյալը՝ Հանձնաժողովը գտնում է, որ վարչական ակտ 

կայացնելիս տնտեսավարող սուբյեկտի ոչ էական փաստարկներին անդրադառնալու 

անհրաժեշտությունը բացակայում է։ Ըստ այդմ, սույն գործի շրջանակում առանձին 

քննարկման առարկա չդարձված Վարույթով պատասխանողի փ աստարկները 

Հանձնաժողովի կողմից գնահատվել են այդ տրամաբանությամբ։  

Վերոշարադրյալ  դիրքորոշումների  կիրառումը  սույն  գործի  փաստերի  նկատմամբ . 

Սույն գործի  փաստերի  համաձայն՝   

1. Ընկերության  կողմից  ներմուծված  «IGNITE V 50 2 % նիկոտին , 8 մլ», «IGNITE V 80 

2% նիկոտին , 11 մլ», «IGNITE V 150 2 % նիկոտին , 14 մլ» նիկոտին  մատակարարող  

համակարգերն  իրացվել  են թերի հայերեն  մակնշմամբ  և դրանց  պարկուճում (քարթրիջում) 

2 մլ-ը գերազանցող  հեղուկի  ծավալով , իսկ  «IGNITE V 250 2% nicotine» նիկոտին  

մատակարարող  համակարգը  թերի հայերեն  մակնշմամբ։  

2. Ընկերության  կողմից  ներմուծված  «IGNITE 35 MG 30 ML» նիկոտին  մատակարարող  

համակարգի  լիցքավորման  համար  նախատեսված  հեղուկն  իրացվել  է 10 մլ-ը գերազանցող  

ծավալով  և 20 մգ-ը գերազանցող  նիկոտինի  պարունակությամբ։  

Նշվածի կապակցությամբ էական է պարզաբանել հետևյալ հարցադրումները.  

1. Արդյո՞ք  Ընկերության  կողմից  ներմուծված  նիկոտին  մատակարարող  

համակարգերից  յուրաքանչյուրի  և դրանց  լիցքավորման  համար  նախատեսված  

հեղուկի  իրացումը կարող է պարունակել սպառողների շահերը խախտող 

գործելակերպի հատկանիշներ ․ 

2. Արդյո՞ք  Ընկերության  կողմից  ներմուծված  նիկոտին  մատակարարող  

համակարգերից  յուրաքանչյուրի  իրացումը  կարող  է պարունակել  անարդար  

առևտրային  գործելակերպի  դրսևորմամբ  սպառողների  շահերը  խախտող  

գործելակերպի  հատկանիշներ։  

Առաջին  հարցադրման  կապակցությամբ ․ 

Տվյալ  դեպքում՝ 

1. Ընկերության  կողմից  ներմուծված  «IGNITE V 50 2 % նիկոտին , 8 մլ», «IGNITE V 80 

2% նիկոտին , 11 մլ», «IGNITE V 150 2 % նիկոտին , 14 մլ» նիկոտին  մատակարարող  

համակարգերն  իրացվել  են թերի հայերեն  մակնշմամբ  և դրանց  պարկուճում (քարթրիջում) 

2 մլ-ը գերազանցող  հեղուկի  ծավալով , իսկ  «IGNITE V 250 2% nicotine» նիկոտին  

մատակարարող  համակարգը  թերի հայերեն  մակնշմամբ։  

2. Ընկերության  կողմից  ներմուծված  «IGNITE 35 MG 30 ML» նիկոտին  մատակարարող  

համակարգի  լիցքավորման  համար  նախատեսված  հեղուկն  իրացվել  է 10 մլ-ը գերազանցող  

ծավալով  և 20 մգ-ը գերազանցող  նիկոտինի  պարունակությամբ։  

Մինչդեռ . 

1. ծխախոտային  արտադրատեսակները  և դրանց  փոխարինիչները  պետք  է իրացվեն  

հայերեն  մակնշմամբ , ուղեկցվեն  համապատասխանության  հայտարարագրով  և ազգային  

նշանով . 

2. ծխախոտային  արտադրատեսակների  և դրանց  փոխարինիչների  սպառողական  

փաթեթվածքի , իսկ  դրանց  թափանցիկ  լինելու դեպքում՝  ներդիր  թերթիկի վրա  և պետք  է 

պարունակի . 

- արտադրանքի  անվանումը , այդ  թվում՝ ապրանքային  նշանը . 

- արտադրանքի  արտադրման  ամիսը , տարին  և պիտանիության  ժամկետը . 

- Հայաստանի  Հանրապետությունում  գրանցված  իրավաբանական  անձի  

անվանումը , որը  արտադրողի  կողմից  լիազորված  է սպառողների  բողոքներն  ընդունելու , 

վերջինիս  գտնվելու  վայրը  (երկիրը  և հասցեն՝  ներառյալ  փաստացի ). 

- արտադրողի  անվանումը , արտադրողի  կողմից  լիազորված  անձի  կամ  ներմուծողի  

անվանումը , գտնվելու  վայրը  (երկիրը  և հասցեն , այդ  թվում` փաստացի ) և (կամ) 

վերահսկող  կազմակերպության  անվանումը  (առկայության  դեպքում), վերջինիս  գտնվելու  

վայրը  (երկիրը  և հասցեն , այդ  թվում` փաստացի ). 

- նշում երեխաների  համար  անհասանելի  վայրում  պահելու  անհրաժեշտության  

մասին՝  «Պահպանեք  երեխաների  համար  անհասանելի  տեղում» գրության  տեսքով՝  

համաձայն  Ձև 1-ի. 

- նախազգուշացում՝  գունավոր  նկարի  կամ  ֆոտոպատկերի  և տեքստի  տեսքով՝  

հետևյալ  բովանդակությամբ ․ «Այս  արտադրատեսակը  պարունակում  է նիկոտին , որը  

թունավոր  է և ծանր  կախվածություն է առաջացնում։ »՝ համաձայն  Ձև 2-ի. 

3.  նիկոտին  մատակարարող  համակարգի  քարթրիջում (պարկուճում) հեղուկի  

ծավալը  չպետք  է գերազանցի  2 մլ-ը, դրա  լիցքավորման  համար  նախատեսված  հեղուկի  

ծավալը  չպետք  է գերազանցի  10 մլ-ը։ Իսկ  նիկոտին  մատակարարող  համակարգում  և դրա  

լիցքավորման  համար  նախատեսված  հեղուկում նիկոտինի  պարունակությունը  չպետք  է 

գերազանցի  20 մգ-ը։ 

Նշվածից  հետևում է, որ Ընկերության  վարքագիծը . 

1. հակասում  է «Ծխախոտային  արտադրատեսակների  և դրանց  փոխարինիչների  

օգտագործման  հետևանքով  առողջությանը  հասցվող  վնասի  նվազեցման  և 

կանխարգելման  մասին » օրենքի  և Կանոնակարգի  պահանջներին . 

2. խախտում է Ընկերության  ու մրցակիցների , ինչպես  նաև սպառողների  և 

ձեռքբերողների  միջև բարեխղճության ` ազնվության , արդարության , ճշմարտության  և 

(կամ ) անաչառության  սկզբունքները։  

Հաշվի առնելով վերոգրյալը՝ Հանձնաժողովն արձանագրում է, որ Ընկերության  

կողմից ներմուծված  «IGNITE V 50 2 % նիկոտին, 8 մլ», «IGNITE V 80 2% նիկոտին, 11 մլ», 

«IGNITE V 150 2 % նիկոտին, 14 մլ» նիկոտին մատակարարող համակարգերը թերի հայերեն 

մակնշմամբ և դրանց պարկուճում (քարթրիջում) 2 մլ -ը գերազանցող հեղուկի ծավալով, 

«IGNITE V 250 2% nicotine» նիկոտին մատակարարող համակարգը թերի հայերեն 

մակնշմամբ, ինչպես նաև «IGNITE 35 MG 30 ML» նիկոտին մատակարարող համակարգի 

լիցքավորման համար նախատեսված հեղուկը 10 մլ -ը գերազանցող ծավալով և 20 մգ -ը 

գերազանցող նիկոտինի պարունակությամբ  իրացնելն ինչպես առանձին, այնպես էլ 

համակցության մեջ պարունակում է սպառողների շահերը խախտող գործելակերպի 

հատկանիշներ։  

Երկրորդ  հարցադրման  կապակցությամբ ․ 

Տվյալ  դեպքում  Ընկերության  կողմից  ներմուծված  նիկոտին մատակարարող 

համակարգերն իրացվում  են թերի հայերեն  մակնշմամբ ։ 

Նման  պայմաններում  Ընկերության  կողմից  ներմուծված  նիկոտին մատակարարող 

համակարգերից յուրաքանչյուրի  իրացումը  կարող  է սպառողներին  հնարավորություն  չտալ  

ամբողջական  պատկերացում  կազմել  դրանց , դրանց  ծագման , արտադրող (ներ)ի և 

ներմուծող (ներ)ի վերաբերյալ։  

Հաշվի առնելով վերոգրյալը՝ Հանձնաժողովն արձանագրում է, որ Ընկերության  

կողմից  ներմուծված  նիկոտին մատակարարող համակարգերը թերի հայերեն  մակնշմամբ  

իրացնելն ինչպես առանձին, այնպես էլ համակցության մեջ պարունակում է անարդար 

առևտրային գործելակերպի դրսևորմամբ սպառողների շահերը խախտող գործելակերպի 

հատկանիշներ։  

Ողջ  վերոգրյալի  հաշվառմամբ՝  Հանձնաժողովն  արձանագրում  է, Ընկերության  

կողմից  ներմուծված  նիկոտին մատակարարող համակարգերը թերի հայերեն մակնշմամբ 

և դրանց պարկուճում (քարթրիջում) 2 մլ -ը գերազանցող հեղուկի ծավալով, ինչպես նաև 

նիկոտին մատակարարող համակարգի լիցքավորման համար նախատեսված հեղուկը 10 

մլ-ը գերազանցող ծավալով և 20 մգ -ը գերազանցող նիկոտինի  պարունակությամբ  

իրացնելն ինչպես առանձին, այնպես էլ համակցության մեջ պարունակում է սպառողների 

շահերը խախտող գործելակերպի , այդ թվում՝ անարդար առևտրային գործելակերպի 

դրսևորմամբ սպառողների շահերը խախտող գործելակերպի հատկանիշներ, որի  

կապակցությամբ  օրենսդրությա մբ նախատեսված  է իրավական  հետևանք՝  

պատասխանատվության  միջոցի  կիրառում։   

2) Ընկերության  նկատմամբ  պատասխանատվության  միջոց  կիրառելու  հարցի  

կապակցությամբ . 

Օրենքի  92 -րդ  հոդվածի  1-ին մասի  համաձայն՝  տնտեսական  մրցակցության  

բնագավառում  և սպառողների  շահերի  դեմ  ուղղված  իրավախախտումների  համար  

Հանձնաժողովն  իրավասու  է տնտեսավարող  սուբյեկտներին , պետական  մարմիններին  և 

դրանց  պաշտոնատար  անձանց  տալու նախազգուշացում  կամ  նշանակելու  տուգանք : 

Օրենքի 93 -րդ հոդվածի 7 .1-րդ մասի համաձայն՝  սպառողների  շահերի  դեմ  ուղղված  

իրավախախտման  համար  նշանակվող  տուգանքի  չափը  կազմում  է տնտեսավարող  

սուբյեկտի՝  տվյալ  իրավախախտմանը  նախորդող  տարվա  հասույթի մինչև  հինգ  տոկոսը՝  

պատասխանատվության  միջոցի  ընտրության  և տուգանքի  հաշվարկման  

մեթոդաբանությամբ  սահմանված  առանձնահատկությունների  հաշվառմամբ :  

Օրենքի 93 -րդ հոդվածի 13 -րդ մասի համաձայն՝ նախորդ տարում 12 ամսից պակաս 

գործունեություն իրականացրած լինելու դեպքում սույն հոդվածով նախատեսված 

տուգանքների չափը կազմում է իրավախախտմանը նախորդող, բայց ոչ ավելի, քան 12 

ամսվա գործունեության ժամանակահատվածի հասույթի նկատմամբ սույն հոդվածում 

նախատեսված տոկոսը:  

Օրենքի 94 -րդ հոդվածի 1 -ին մասի համաձայն` պատասխանատվության միջոց 

կիրառելիս Հանձնաժողովը հաշվի է առնում տվյալ իրավախախտման բնույթը, 

տևողությունը, իրավախախտման հնարավոր կամ փաստացի ազդեցությունը շուկայում 

մրցակցային իրավիճակի կամ սպառողների շահերի վրա, տնտես ավարող սուբյեկտի 

կողմից տվյալ խախտման կրկնակիությունը, եթե նախորդ խախտման համար 

պատասխանատվության միջոց կիրառելու օրվանից չի անցել հինգ տարի, տնտեսավարող 

սուբյեկտի դիտավորության աստիճանը, տնտեսավարող սուբյեկտի կողմից 

իրավախախտում կատարվելու շարժառիթները և հանգամանքները, տնտեսավարող 

սուբյեկտի կողմից իրավախախտում կատարվելու փաստն ընդունելու կամ Հանձնաժողովի 

հետ համագործակցելու հանգամանքը, պատասխանատվությունից ազատելու հիմքերը, 

տնտեսավարող սուբյեկտի վրա նշանակվող տուգանքի հնարավոր ազդեցությունը, տվյալ 

տնտեսավա րող սուբյեկտի գործունեության ոլորտը և տնտեսավարող սուբյեկտի 

պատմությունը:  

Օրենքի 37 -րդ հոդվածի 1 -ին մասի 21 -րդ կետի համաձայն՝ Հանձնաժողովը 

սահմանում է պատասխանատվության միջոցի ընտրության և տուգանքի հաշվարկման 

մեթոդաբանությունը։  

Օրենքի 94 -րդ հոդվածի 4 -րդ մասի համաձայն՝ պատասխանատվության միջոցի 

ընտրության և տուգանքի հաշվարկման մեթոդաբանությունը սահմանվում է 

Հանձնաժողովի ենթաօրենսդրական նորմատիվ իրավական ակտով:  

Հանձնաժողովի 2025 թվականի օգոստոսի 22 -ի «Պատասխանատվության միջոցի 

ընտրության և տուգանքի հաշվարկման մեթոդաբանությունը սահմանելու և 

Մրցակցության պաշտպանության հանձնաժողովի 2021 թվականի դեկտեմբերի 28 -ի 

395 -Ն որոշումն ուժը կորցրած ճանաչելու մասին» թիվ 566 -Ն որ ոշման (այսուհետ նաև՝ 

թիվ 566 -Ն որոշում ) 4 -րդ կետի համաձայն՝ մինչև սույն որոշման ուժի մեջ մտնելը 

հարուցված և իրականացվող վարույթների շրջանակներում պատասխանատվության 

միջոցի ընտրությունն ու տուգանքի հաշվարկումն իրականացվում են մինչև սույն որոշման 

ուժի մեջ մտն ելը գործող մեթոդաբանությամբ` բացառությամբ սպառողների շահերի դեմ 

ուղղված իրավախախտումների վերաբերյալ վարույթների, որոնց շրջանակում 

պատասխանատվության միջոցի ընտրությունն ու տուգանքի հաշվարկումն 

իրականացվում են սույն որոշմամբ սահմանված մեթոդաբանությամբ:  

Թիվ 566 -Ն որոշմամբ սահմանված պատասխանատվության միջոցի ընտրության և 

տուգանքի հաշվարկման մեթոդաբանության (այսուհետ նաև՝ Մեթոդաբանություն ) 1 -ին 

կետի համաձայն՝ պատասխանատվության միջոցի ընտրության և տուգանքի հաշվարկման 

մեթոդաբանությունը կարգավորում է Հանձնաժողովի կողմից Օրենքով սահմանված 

տնտեսական մրցակցության բնագավառում պատասխանատվության միջոցների 

ընտրության և տուգանքի հաշվարկման հետ կապված  հարաբերությունները։  

Մեթոդաբանության 9-րդ կետի համաձայն՝ տուգանքը հաշվարկում է հետևյալ 

բանաձևով.  

Տ = Բ + Բ x (Ծ - Մ)  

Որտեղ Տ -տուգանքի չափ,  

Բ-տուգանքի բազային գումար,  

Ծ-ծանրացնող բոլոր հանգամանքների համար սահմանված տոկոսների 

հանրագումար,  

Մ -մեղմացնող բոլոր հանգամանքների համար սահմանված տոկոսների 

հանրագումար։  

Բազային գումարի հաշվարկը.  

Մեթոդաբանության 11 -րդ կետի 2 -րդ ենթակետի համաձայն՝ երկրորդ խումբ 

իրավախախտումների դեպքում կիրառվող մեթոդը վերաբերում է անբարեխիղճ 

մրցակցության և սպառողների շահերի դեմ ուղղված իրավախախտումներին, 

բացառությամբ ակցիաների և ապրանքի գնի ներկայացման կանոնների։  

Մեթոդաբանության 21 -րդ կետի համաձայն՝ երկրորդ խումբ իրավախախտումների 

դեպքում կիրառվող տուգանքի բազային գումարը հաշվարկվում է Բ = Հ x 2.5% x Ժ  

բանաձևով, որտեղ Բ-ը տուգանքի բազային գումարն է, Հ -ն ապրանքի իրացումից 

ստացված հասույթն է կամ ընդհանուր հասույթի կեսն է, Ժ -ն իրավախախտման 

տևողության գործակիցն է:  

Ապրանքի իրացումից ստացված հասույթ.  

Մեթոդաբանության 2 -րդ կետի 1 -ին ենթակետի համաձայն՝ ապրանք է համարվում 

տվյալ իրավախախտման առնչությամբ Հանձնաժողովի կողմից հատկորոշված 

ապրանքային շուկայի ապրանքատեսակային սահմանում ներգրավված ապրանքը, իսկ 

ապրանքային շուկա հատկորոշված չլինելու դեպքում՝ ապրանքը , որն իրավախախտման 

հետևանքով ստացել է կամ կարող էր ստանալ իրացման համար առավելություն, իսկ դա 

որոշելու անհնարինության դեպքում՝ Էկոնոմիկայի նախարարի 2013 թվականի 

սեպտեմբերի 19 -ի N 875 -Ն հրամանի 1 -ին կետով հաստատված հավելվածով 

նախատեսված դասակարգչի, ըստ հաջո րդականության, ենթակարգում, ենթակարգում 

առանձնացված չլինելու դեպքում՝ կարգում, կարգում առանձնացված չլինելու դեպքում՝ 

դասում և դասում առանձնացված չլինելու դեպքում՝ խմբում ներառված ապրանքը։  

Մեթոդաբանության 2 -րդ կետի 2 -րդ ենթակետի համաձայն՝  ապրանքի իրացումից 

ստացված հասույթը համապատասխան ժամանակահատվածում ապրանքի իրացումից 

ստացված հասույթի գումարն է։  

Մեթոդաբանության 2 -րդ կետի 5 -րդ ենթակետի համաձայն՝ համապատասխան 

ժամանակահատվածը Հանձնաժողովի կողմից վարույթ հարուցելու մասին որոշման 

ընդունման պահին դադարեցված իրավախախտումների դեպքում՝ իրավախախտման 

դադարեցմանը նախորդող տարին է։ Հանձնաժողովի կողմից վարույթ հարուցելու մասին 

որոշման ընդունման պահին չդադարեցված իրավախախտումների դեպքում՝ 

Հանձնաժողովի կողմից վարույթ հարուցելու մասին որոշման ընդունմանը նախորդող 

տարին է։ Իրավախախտման դադարեցման կամ վարույթ հարուցելու մասին որոշման 

ընդունմանը նախորդող տարում 12 ամբո ղջական ամսից պակաս գործունեություն 

իրականացրած լինելու դեպքում՝ իրավախախտման դադարեցման կամ վարույթ 

հարուցելու մասին որոշման ընդունմանը նախորդող, բայց ոչ ավել քան 12 ամբողջական 

ամսվա գործունեության ժամանակահատվածն է։  

Մեթոդաբանության  22-րդ  կետի  համաձայն՝  բազային  գումարի  հաշվարկման  համար  

հիմք  ընդունվող  հասույթի ընտրությունն  իրականացվում  է Մեթոդաբանության  15-րդ, 

16-րդ  և 17-րդ  կետերով  սահմանված  կարգով։  

Մեթոդաբանության  15-րդ  կետի  համաձայն՝  բազային  գումարի  հաշվարկման  համար  

հիմք  է ընդունվում  ապրանքի  իրացումից  ստացված  հասույթը։  

Մեթոդաբանության  17-րդ  կետի  համաձայն՝  եթե ապրանքի  իրացումից  ստացված  

հասույթի կամ  ընդհանուր  հասույթի վերաբերյալ  պետական  մարմնից  ստացված  

տեղեկատվությունը  ներառում  է համապատասխան  ժամանակահատվածը  չընդգրկող  

ամիսներ  և առանձնացված  չեն  համապատասխան  ժամանակահատվածում  ներառված  

ամիսներին  ստացված  հասույթները , ապա  տուգանքի  բազային  գումարի  հաշվարկման  

համար  համապատասխան  ժամանակահատվածը  չընդգրկող  ամիսների  հասույթը 

նվազեցվում  է։ Նվազեցվող  հասույթի գումարը  յուրաքանչյուր  ամսվա  համար  հավասար  է 

տվյալ  հաշվետու  ժամանակաշրջանի  համար  ներկայացված  հասույթի գումարի  և այդ  

ժամանակաշրջանում  ներառված  ամիսների  հարաբերակցությանը։  

Հաշվի  առնելով , որ Ընկերությւոնը  2024 թվականին  նիկոտին  մատակարարող 

համակարգի լիցքավորման համար նախատեսված հեղուկի իրացում չի ունեցել, 

Հանձնաժողովը  տուգանքի բազային  գումարի  չափը  հաշվարկելիս  որպես  

իրավախախտման  մեջ ներգրավված  ապրանքի իրացումից ստացված հասույթ դիտարկում 

է Ընկերության  2024 թվականի նիկոտին  մատակարարող  համակարգերի  իրացումից  

ստացված  հասույթի չափը , որը  կազմում  է 85 740 292 ՀՀ դրամ։  

Իրավախախտման տևողությունը.  

Մեթոդաբանության 23 -րդ կետի համաձայն՝  եթե դիտարկվող ժամանակահատվածը 

չի գերազանցում 12 ամբողջական ամիսը, ապա իրավախախտման տևողության 

գործակիցը հաշվարկվում է 1, իսկ եթե դիտարկվող ժամանակահատվածը 12 ամբողջական 

ամսից ավելի է՝ իրավախախտման տևողության գործակիցը հաշվարկվում է 1.5:  

Տվյալ դեպքում Հանձնաժողով ը որպես իրավախախտման սկզբնաժամկետ 

դիտարկում է  դիտանցումներով Ընկերության կողմից նիկոտին մատակարարող 

համակարգերի և դրանց լիցքավորման համար նախատեսված հեղուկի իրացման առաջին 

փաստն արձանագրելու ամսաթվերը՝ համապատասխանաբար 2025 թվականի օգոստոսի 

13 ին և օգոստոսի 16 -ը, իսկ իրավախախտ ումների  սկզբնաժամկետ երի վերաբերյալ այլ 

տեղեկություն չի հայտնաբերվել և չի հաստատվել : Հետևաբար, Ընկերության կողմից 

իրավախախտում ներ  կատարելու  ժամանակահատվածը  չի գերազանցում 12 ամբողջական 

ամիսը , ուստի սույն գործով  իրավախախտման տ ևողության գործակիցը 1 է։  

Վերոնշյալից բխում է, որ տուգանքի բազային գումարը կազմում 2 143 507 ՀՀ դրամ՝ 

ըստ հետևյալ հաշվարկի.  

Բ= Հ x Խ x Ժ= 85 740 292 x 2 ․5% x 1 = 2 143 507 ՀՀ դրամ։  

Պատասխանատվությունը ծանրացնող և մեղմացնող հանգամանքներ.  

Մեթոդաբանության 32 -33 -րդ կետերով և 42 -43 -րդ կետերով սահմանված են երկրորդ 

խումբ իրավախախտումների դեպքում պատասխանատվությունը ծանրացնող և 

մեղմացնող հանգամանքները, ինչպես նաև սահմանված են բազային գումարից 

ծանրացնող և մեղմացնող հանգամանքների հաշվարկման դրույքաչափերը:  

Սույն գործով Հանձնաժողովի կողմից որպես մեղմացնող և ծանրացնող  որևէ 

հանգամանք չի հայտնաբերվել և չի հաստատվել։  

Այսպիսով , ծանրացնող  հանգամանքների  համար  սահմանված  տոկոսների  

հանրագումարը  կազմում  է 0%, իսկ  մեղմացնող  հանգամանքներինը՝  0% ։ 

Միաժամանակ, Հանձնաժողովն արձանագրում է, որ Օրենքի 94 -րդ հոդվածի 1 -ին 

մասով սահմանված պատասխանատվության միջոց կիրառելիս Հանձնաժողովի կողմից 

գնահատման ենթակա այլ հանգամանքներ առկա չեն։  

Տուգանքի հաշվարկը.  

Վերոշարադրյալից հետևում է, որ տուգանքի չափը կազմում է 2 143 507 ՀՀ դրամ` 

համաձայն հետևյալ հաշվարկի.  

Տ= Բ + Բ x (Ծ - Մ)  = 2 143 507  + 2 143 507  x (0% -0%) = 2 143 507  ՀՀ դրամ։  

Մեթոդաբանության 10 -րդ կետի համաձայն՝ տուգանքի վերջնական գումարը 

կլորացվում է դեպի ներքև 1000 ՀՀ դրամի ճշգրտությամբ, հետևաբար, Ընկերության 

նկատմամբ անհրաժեշտ է նշանակել 2 143 000 (երկու միլիոն հարյուր քառասուներեք 

հազար) ՀՀ դրամի չափով տուգանք։  

3) Ընկերությանը  հանձնարարություն  տալու  հարցի  կապակցությամբ .  

Օրենքի 37 -րդ հոդվածի 1 -ին մասի 3 -րդ կետի համաձայն՝ Հանձնաժողովը ( ... ) սույն 

օրենքը խախտելու համար տնտեսավարող սուբյեկտներին, պետական մարմիններին և 

նրանց պաշտոնատար անձանց ենթարկում է պատասխանատվության՝ հանձնարարելով 

իր սահմանած ժամկետում շտկել խախտումը և հետագայում բացառել այն։  

Վարույթի շրջանակներում  Ընկերության կողմից 2025 թվականի նոյեմբերի 6 -ին 

ներկայացված տեղեկատվության համաձայն՝ 2025 թվականի օգոստոսի 1 -ի դրությամբ 

Ապրանքների մնացորդ առկա չէ։  

«Վարչարարության հիմունքների և վարչական վարույթի մասին» օրենքի 10 -րդ 

հոդվածի 1 -ին մասի համաձայն՝ վարչական մարմնի կողմից քննարկվող փաստական 

հանգամանքների վերաբերյալ անձի ներկայացրած տվյալները, տեղեկությունները 

համարվում են հավաստի բոլոր դեպքերում, քանի դեռ վարչական մարմինը հակառակը չի 

ապացուցել:  

«Վարչարարության  հիմունքների  և վարչական  վարույթի մասին » օրենքի  10-րդ  

հոդվածի  2-րդ  մասի  համաձայն՝  անձինք  պատասխանատվություն  են կրում վարչական  

մարմիններին  կեղծ  տվյալներ , տեղեկություններ  ներկայացնելու  համար : 

Վարչական  վարույթով  ապացույց  կամ  բացատրություն  կեղծելու , փոխելու, 

ոչնչացնելու  կամ  թաքցնելու կամ  կեղծ  ապացույց  ներկայացնելու , իսկ  վարչական  

վարույթով  սուտ բացատրություն  կամ  սուտ ցուցմունք տալու համար  ՀՀ  քրեական  

օրենսգրքի  համապատասխանաբար  479 -րդ  և 504 -րդ  հոդվածներով  սահմանված  է 

քրեական  պատասխանատվություն։  

Վկայակոչված  դրույթից հետևում է, որ վարույթով  պատասխանողի  կողմից  

ներկայացված  տվյալները  և տեղեկությունները  գործում հակառակի  վերաբերյալ  

ապացույցների  բացակայության  դեպքում  ընդունվում  են որպես  հավաստի : Ընդ  որում, 

Հանձնաժողով  կեղծ  տվյալներ  և տեղեկություններ  ներկայացնելու  համար  վարույթով  

պատասխանողը  կրում է պատասխանատվություն։  

Հաշվի առնելով վերոգրյալը՝  Հանձնաժողովը գտնում է,  որ Ընկերությանը  

հանձնարարություն  տալու անհրաժեշտությունը  բացակայում  է։ 

 

7. Եզրափակիչ մաս.  

Հիմք  ընդունելով  վերոգրյալը  և ղեկավարվելով  Օրենքի  37-րդ  հոդվածի  1-ին մասի  

3-րդ  կետով , 67 -րդ հոդվածի  2-րդ մասով , 100 -րդ հոդվածի 2 -րդ մասով,  

«Վարչարարության  հիմունքների  և վարչական  վարույթի մասին » օրենքի  70 -րդ, 71-րդ  

հոդվածներով  և ՀՀ  վարչական  դատավարության  օրենսգրքի  72-րդ  հոդվածի  1-ին մասի  

1-ին կետով ` Հանձնաժողովը  

 

Ո Ր Ո Շ Ե Ց  

 

1. «Յունիքս » սահմանափակ  պատասխանատվությամբ  ընկերության  կողմից  

ներմուծված  նիկոտին  մատակարարող  համակարգերը  թերի հայերեն  մակնշմամբ  և դրանց  

պարկուճում  (քարթրիջում) 2 մլ-ը գերազանցող  հեղուկի  ծավալով , ինչպես  նաև նիկոտին  

մատակարարող  համակարգի  լիցքավորման  համար  նախատեսված  հեղուկը  10 մլ-ը 

գերազանցող  ծավալով  և 20 մգ-ը գերազանցող  նիկոտինի  պարունակությամբ  իրացնելն  

ինչպես  առանձին , այնպես  էլ համակցության  մեջ որակել  որպես  սպառողների  շահերը  

խախտող  գործելակերպ , այդ  թվում՝ անարդար  առևտրային  գործելակերպի  դրսևորմամբ  

սպառողների  շահերը  խախտող  գործելակերպ  (այսուհետ՝  Օրենքի  խախտում ): 

2. Օրենքի  խախտման  համար  «Յունիքս » սահմանափակ  պատասխանատվությամբ  

ընկերության նկատմամբ  նշանակել  2 143 000 ( երկու միլիոն  հարյուր  քառասուներեք  

հազար ) ՀՀ  դրամի  չափով  տուգանք : 

3.  Սույն որոշումն  ուժի մեջ է մտնում  դրա  պատճենը  «Յունիքս » սահմանափակ  

պատասխանատվությամբ  ընկերությանը  հանձնելուն  հաջորդող  օրվանից։  

4.  Սույն որոշման  2-րդ  կետը  դրանով  նշանակված  տուգանքը  մինչև սույն որոշման  

անբողոքարկելի  դառնալը  չվճարվելու  դեպքում  ենթակա  է հարկադիր  կատարման՝  

«Դատական  ակտերի  հարկադիր  կատարման  մասին » օրենքով  սահմանված  կարգով։  

5.  Սույն որոշումը  կարող  է բողոքարկվել  վարչական  կամ  դատական  կարգով՝  ուժի 

մեջ մտնելու  օրվանից  երկամսյա  ժամկետում։  

6.  Սույն որոշման  բողոքարկումը  չի կասեցնում  դրա  գործողությունը  կամ  կատարումը :  

 

 

           ՆԱԽԱԳԱՀԻՆ  

ԺԱՄԱՆԱԿԱՎՈՐ  ՓՈԽԱՐԻՆՈՂ                                                 Տ․ ՄԱՐԿՈՍՅԱՆ  

      

     2025 թ. դեկտեմբերի  3 

                Երևան  


